
Bertatik Bertara - Irun´go Atsegiña

Nekane Sánchez

Kalean Bai - Alde Zaharra-San 
Juan Auzo Elkartea

Mondragon Unibertsitatea - LEINN

Denbora pasak

Asun Casasola Ipuin Lehiaketa

Oiassotik Irunera - Renovatio: 
Berpizkundea

Gabonetako Agenda

Kirola - Irun Futsal Gabarrari

Gizagune Zentroa

Kirola - Gabonetako Krosa

Alberdi Makilak

Beti Gazte - Marrubi Goxokiak

iGazte

Kultura

1. 560 PERTSONA 

IBILGAILUEN  % 39

331 BISITARI

VII. KAPITULUA

300 APAINGARRI 

1,7 MILIOI EURO

1. 560 pertsona inguruk gozatu zuten aurrez 
aurreko proiekzioez Bidasoako Zinema 
Arkeologikoaren Nazioarteko Jaialdian 

(FICAB).

Online bistaratzeek ere gora egin dute; aurten, 490 
pertsonak gozatu dute online proiekzioez, iaz baino % 30 

gehiagok.

Gaur egun, udal flotaren % 39 ibilgailu 
berdeak dira: % 100 elektrikoak, hibrido 
entxufagarriak eta ez-entxufagarriak.

Gauzak horrela, Udalaren flotaren ibilgailu jasangarrien 
ehunekoak ia 10 puntu egin du gora aurreko urte 

amaieratik.

2024an, guztira, 331 bisitari izan ditu 
Lapurriturri informazio-puntuak eta 388 

informazio-eskaera jaso dira.

Aurten zentroa 54 egunez zabalik egon da: Aste Santuko 
jaiegunetan eta ekainean, uztailean, abuztuan, irailean eta 

urrian.

Azaroaren 16an Anaka Kofradiak bere VII. 
kapitulua ospatu zuen.  

Bertan Fernando de la Hera eta Josema Azpeitia Ohorezko 
Kofradiakide berriak tronuratu zituzten.

Aurtengo Eguberrietan 300 apaingarri 
baino gehiago izango dira hirian  
abenduaren 4tik urtarrilaren 6ra.

Argiak egunero, 17:30etik 02:00etara, eta, auzoetan, 
23:00etara egongo dira piztuta; Gabon gauean eta Gabon 

zaharrean, berriz, 08:00etara arte egongo dira piztuta.

Irugurutzetako inguruan jarduteko lanak 
kontratatzea onetsi du Irungo Udaleko 

Tokiko Gobernu Batzarrak, ingurua 
helmuga turistiko gisa bultzatzeko.

1.750.474,23 euroko birgaitze proiektuarekin, Irungo 
meatzaritzaren iragana sustatzeaz gainera, meatze 
eremuari balio turistikoa emango zaio, egun dagoen 

interpretazio zentroa eguneratuz.

Bertso jarriak

https://837comunicacion.com/
https://irunero.eus/
https://irunero.eus/ficab-xxiv-urteurren-garrantzitsu-baten-atarian/
https://irunero.eus/horrela-ospatuko-dira-irunen-2024ko-eguberriak/
https://irunero.eus/irugurutzetako-ingurua-birgaitzeko-lanen-kontratazioa-onetsi-du-tokiko-gobernu-batzarrak/

BERTATIK BERTARA

Asko dira Irunen Gabonetan zehar kultur programazio zabala osatzeko ekintzak antolatzen 
dituzten hiriko elkarteak. Horietako bat Irun´go Atsegiña elkartea da, zeinak mimoz prestatutako 

ekitaldi txikien bidez, oroitzapen ahaztezinak sortzeko helburua duen. Jesús Rubio elkarteko 
lehendakaria eta Eneko Calvo elkarteko idazkaria dira eta 2024ko Eguberrietara begira elkartetik 

antolatuko diren jardueren errepasoa egin digute. 

Jesús Rubiok, egun Irun´go Atsegiña elkarteko lehendakaria 
denak, gogoratu du elkartea 1922. urtean sortu zela. 
Lehendakariak azaldu duenez, elkartearen sorrerako helburu 
nagusietako bat ongintza izan zen. Elkarteko lehendakariak 
aipatu duenez, Irun´go Atsegiñaren fundazioaren urtean bertan 
hasi zen, halaber, behartsuentzako laguntza, Irungo Asilo 
Ospitalean hartutakoei lagunduz, haiei San Markos opilak 
oparituz. 

Gaur egun elkartearen jarduerak hasieran finkatutako xede 
horrekin lotura handia izaten jarraitzen du. Jesús Rubiok 
azaldu duenez, azaro inguruan hasi ohi dituzte Eguberrietako 
ekitaldien prestaketak. “Dena den, urtero ekintza berdinak 
egiten ditugunez, soberan ezagutzen ditugu egin beharrekoak”, 
gaineratu du lehendakariak. Eneko Calvok adierazi duenez, 
jendeak ere badaki zer-nolako ekintzak antolatzen dituzten data 
hauetan. “Haurrek gogo bereziz espero dute urteko garai hau, 
beraz, guk ere gauzak antolatzeko momentuan gogotsu heltzen 
diogu gaiari”, azaldu du Eneko Calvok. 

Elkartasun biribila
Ongintzaren bidetik jarraituz eta ohitura zaharrak mantenduz, 
Irun´go Atsegiñak adinekoen egoitzetan  errege-opilak banatzen 
jarraitzen du urtero. “San Markos egunean opilarekin egiten 
dugun bezala, Errege eguna ospatzeko errege-erroskoak edo 
errege-opilak banatzen ditugu”, adierazi du Jesús Rubiok. Eneko 
Calvok aipatu duenez, 1922an gaur egun baino egoitza gutxiago 
zeuden; hain zuzen ere, bakarra zen. Hala ere, elkarteak Irun´go 
Atsegiñak Irungo egoitzetako adineko pertsona guztien amabitxi 

izateko konpromisoari 
eusten dio. Aurreko urteetan 
bezala, aurten 500 errege-
opil errazio banatuko dituzte 
egoiliarren gozamenerako. 
Errege-erroskoen banaketa 
urtarrilaren 3aren eta 4aren 

artean egin ohi dute. Izan ere, Eneko Calvok aipatu duenez, 
“egoiliarrek gogotsu jasotzen duten oparia izaten da, azukre 
puska eder bat baita eta, beraz, asko eskertzen duten oparia da”. 

Errege Magoen bitartekari
Eguberrietan elkarteak enkargu berezi bat izaten du: Ekialdeko 
Errege Magoekin harremanetan jartzea Irunera bisitan etorri 
daitezen. Eneko Calvok idazkariak azaldu duenez, Errege 
Magoen etorrerarekin zerikusia duten ekitaldi guztiak Irungo 
Udaletxearen lidergopean antolatzen diren ekintzak dira. 
Irun´go Atsegiña sortu zenetik, elkartea kontaktu magiko hori 
egiteaz arduratzen da. “Telefonoz deitu edo mezu elektroniko 
bat bidaltzen diegu eta beti pozik erantzuten digute urtero 
moduan Irunera etorriko direla esanez”, aipatu du elkarteko 
idazkariak.  

Errege Magoen laguntzaileak 
urtarrilaren 4an iristen dira 
Irunera. Irungo udaletxeko 
Areto Nagusian ematen dute 
arratsalde osoa, haurren 
eskariak entzun eta gutunak 
biltzen. Eneko Calvok 
adierazi duenez, “arratsalde 
luzea izaten den arren, laguntzaileak gogo handiz etortzen 
dira Irunera eta karta guztiak biltzen dituzte Erregeek irakur 
ditzaten”. 

Egun lanpetuena, baina berezia, urtarrilaren 5a izaten da, 
Errege Magoak Irunera iristen baitira. Iaz, adibidez, euriteak ez 
zuen ekidin Errege Magoak Irunera iristea. Eneko Calvok azaldu 
duenez, Iaz Errege Magoak trenez iritsi ziren Irunera. Aurten 
ordea,  tren geltokia eraisteko lanak direla eta, oraindik ez dute 
argitu nolakoa izango den aurtengo iritsiera, ez baitago jakiterik 
egun horretarako tren geltokia nola egongo den. “Argi dagoen 
gauza bakarra da, nola edo hala, ziur aurten ere Errege Magoak 
Irunera iritsiko direla”, azpimarratu du Eneko Calvok.  Dena 
den, desfilean atera aurretik, Errege Magoak Irungo adineko 
pertsonen egoitzetara gerturatuko dira. Horrela, egoiliarrak 
agurtzeko aukera izango dutelako. 

Gero, urtero moduan, erregeen kabalgatak hiri erdialdeko 
kaleak zeharkatuko ditu, karrozetatik hiriko txiki eta handiak 
agurtzeko. Eneko Calvo idazkariak aipatu duenez, “San Juan 
plazara iritsi arteko ibilbidea berezia izaten da, erregeei aukera 
ematen dielako haur guztiak gertutik ikusteko”, azaldu du 
elkarteko ordezkariak. Udaletxeko jaiotzatik pasa eta beren 
eskaintzak egin ostean, Udaletxera igotzen dira balkoitik 
irundarrei zuzendutako hitzaldia emateko. Horren ostean, hiriko 
leku jakin batzuetara joaten dira opariak banatzera. “Behin 
konpromiso guztiak amaituta, lasai lo egiteko momentua iristen 
da, erregeek gau osoa baitute aurretik Irungo etxe guztietan 
opariak banatu ahal izateko”, erantsi du Eneko Calvo Irun´go 
Atsegiñako ordezkariak. 

“Dena den, urtero 
ekintza berdinak egiten 

ditugunez, soberan 
ezagutzen ditugu egin 

beharrekoak”
Jesús Rubio, Irun´go 

Atsegiñako lehendakaria

“Argi dagoen gauza 
bakarra da, nola edo 
hala, ziur aurten ere 
Errege Magoak Irunera 
iritsiko direla”
Eneko Calvo, Irun´go 
Atsegiñako idazkaria

Erraldoiak ere saltsan
Urteko gainontzeko ospakizunetan gertatu bezala, Irun´go 
Atsegiñako erraldoiek ere hainbat irteera egiten dituzte. 
Hain zuzen ere txandaka antolatzen dira. Baserritar bikoteak 
Olentzeroren etorreran parte hartzen du, alkate eta alkatesak, 
turkiarrak eta afrikarrak Errege Magoen desfilean irteten dira. 
Aurten gainera, berritasun batekin datoz, Irun´go Atsegiñak 
Zebra Allboardersekin sinatutako akordiori esker erraldoietan 
inspiratutako arropa lerro bat kaleratzeko zorian baitaude. 
Horrela, Irungo haur eta helduek erraldoien kamisetak eta 
sudaderak jantzi ahalko dituzte. Eneko Calvok adierazi duenez, 
“Zebrakoek badakite Irungo erraldoiak zeintzuk eta nolakoak 
diren, eta beraz, horrekin arropa lerro oso bat sortzen ari 
dira”. Jesús Rubio presidenteak azaldu du arropa lerro hau 
Gabonetarako iristea espero dutela. 

Bazkideentzako bilgunea
Irun´go Atsegiñak 900 bazkide baino gehiago ditu egun. Eneko 
Calvok adierazi duenez, “gure elkartea oso handia da, 23 mahai 
eta ia 200 pertsonentzako lekua baitu”. Ondorioz, data berezi 
hauetan elkartea pil-pilean egoten da, bazkari eta afari asko 
egiten baitira, batez ere Gabon gau, Eguberri egun, Urte Zahar, 
Urte berri eta Errege eguneko jaiegunetan. Horregatik, Jesús 
Rubio lehendakariak azaldu du jendeak aurrerapen askorekin 
egiten dituela egun horietarako erreserbak. 

2025era begira, Irun´go Atsegiñak proiektu berriak ditu 
buruan. Horietako batzuk, elkartearen barnean egingo dira. 
Eneko Calvoren hitzetan, “etxe guztietan bezala, beti dago 
pendiente edo egiteko dagoen konponketaren bat edo elkartean 
berritu beharreko tresneria”. Kanpora begira berriz, Jesús 
Rubio presidenteak aurreratu du poltsikoan pare bat proiektu 
dituztela: “horietako bat ziurrenik aurrera ateratzea lortuko 
dugu, bestea ikusteko dago oraindik, baina momentuz ezin dugu 
ezer gehiago aurreratu”. Beraz, 2025a iritsi arte itxaron beharko 
da Irun´go Atsegiñak esku artean dituen berritasunak jakiteko.

IRUN´GO ATSEGIÑAK MANDATU 
BEREZIAK DITU EGUBERRIETARAKO

https://irungoatsegina.org/eu/hasiera/
https://irunero.eus/irungo-atseginak-550-opila-errazio-banatuko-ditu-irungo-eguneko-eta-adinekoen-zentroen-artean/
https://www.youtube.com/watch?v=RSjNX0ju5L8&t=904s
https://irunero.eus/irungo-atsegina-elkarteak-eta-zebra-allboardersek-erraldoi-eta-buruhandien-konpartsako-jantzi-lerroa-sortzeko-elkarlana-sinatu-dute/

RENOVATIO: BERPIZKUNDEA
Renovatio-k latinez berrikuntza esan nahi du. Berpiztu egiten dena. Berriro piztu 

egiten dena. Ideia horrekin, iraganera begira, Erdi Aroko errege batzuek, Antzinateko 
erromatarren inperioa “berpiztu” nahian renovatio hau aldarrikatu zuten, Karlomagnok 

adibidez. Inspirazioa antzinate greko-erromatar idiliko horretan zegoen.

Mende batzuen ondoren, XIII. mendean, errenazimendu 
artistiko bat hasi zen, Ceni di Pepo edo Cimabue (1240-1302) 
izeneko gremioko langileak hasitakoa. Bere inspirazioa agian 
garaian gertatzen ari ziren aldaketa erlijiosoekin zerikusia 
zuen, non, Asis-eko Frantziskok ordena erlijioso berri bat 
sortu zuen, eta naturaren inguruko ideia berriei esker, gaitegi 
erlijiosoan natura agertzen hasi zen paisaia bezala artelanetan. 
Cimabuek egindako aldaketa artistiko batzuei esker, eskola 
“latindarraren” hastapenak izan ziren, eta eskola “grekoa” 
edo bizantziarra atzean geratzen hasi zen. Cimabue Giotto-ren 
irakaslea izan zen eta errenazimenduaren “aitatzat” hartua 
izan da. Giottok bere irakaslearen bidea jarraitu eta sakondu 
zuen, iraultzaren elementu artistikoak zabalduz. Renovatio edo 
errenazimendu hitza, Giorgio Vasari-k erabili zuen lehen aldiz, 
aldaketa artistiko bat deskribatzeko. Ordea, berriro jaio al zen 
antzinatea? Bueltatu al zen estilo greko-erromatarra?

Noski, erantzuna ezezkoa bada ere, hau da, renovatio 
horretatik ez ziren Erroma eta Grezia berpiztu, baizik eta 
errenazimenduaren inspirazioa antzinateko mundu horretatik 
atera zen eta eragin handia izan zuen arkitekturan. Aldaketa 
batzuk berezkoak izan ziren, XIV. mendekoak, perspektibaren 
erabilpen berria artelanetan, adibidez. Hemendik aurrera, 
Cimabuetik, Giotto-ra, haien mundua irudikatzeko forma 
aldatzen joan zen, kolore berriak erabiliz, urdina adibidez, 
zeruari lotua, gai berriak margotuz, gizakiekin lotuagoak, eta 
ez bakarrik gai kristauak margotuz. Badirudi artistikoki XIII. 
mendetik Florentzia eta Paduako gremioko langile xume batek 
nahi gabe, iraultza artistiko bat martxan jarri zuela. 

Lehena izan zen eskola “grekoa”-rekiko lotura apurtzen, estilo 
bizantziarra ez zen erabat desagertu, baina beste zeozer jaio 
zen. Hari izena jarri zion pertsona Giorgio Vasari izan zen, 
iraganeko garai handiak berriro jaioak balira bezala, renovatio 
hau aipatuz. Berriro jaio ote zen zeozer ala?

XV. mendean zehar teknikoki bai arkitekturan zein 
margolaritzan iraultza azkar eta muturreko bat jarri zen 
abian, eta Quattrocento-tik genio batzuk agertu ziren; haien 
artean Donatello, eskultura klasikoko estiloa berreskuratu 
zuena, biluziak berrerabiliz, Brunelleschi, Europako kupularik 
handiena egin zuena, Konstantinoplan Agia Sofia eraiki zenetik 
VI. mendean Justinianoren garaian. XV. mendeko Santa Maria 
dei Fiore-ren elizak aurrerapen tekniko konplexuak eta metodo 
berriak sorrarazi zituen, eliz bati amaiera magistrala emanez. 
Hauekin batera Alberti eta Michelozzo egon ziren, arkitekturan 
aldaketak ekarri zituztenak eta tratatu berriak idatzi zituztenak, 
Albertiren kasuan.

Margolaritzan espiritu berri bat sortu zen, Erdi Aroko estilotik 
aldenduz modu erradikal batean. Zurrunagoa eta ilunagoa 

zen arte batetik, askatasun eta adierazpen handiagoz, 
errenazimenduan sentimendu gizatiarren adierazpena eta 
naturaren eta kolore berrien adierazpenaren bitartez, hainbat 
autore gailendu ziren; Masacciok (1401-1428), Fra Angelikok 
(1395-1455), Mantegna (1431-1506) eta Botticcellik (1445-
1510) margolari talde baten antzera, estilo berri bati indarra 
eta energia eman zioten. Garai honetako artisauak, gutxinaka 
gremioarekiko lotura apurtzen joango dira, beren lanak 
aldarrikatuz autore berezkoak bezala, eta ez kolektibo gremial 
bat bezala.

Quinquecentoan renovatio honen gorengora heltzen gara, 
Leonardo Da Vinci-ren margolanekin (1452-1519) nahiz eta 
bere eskultura bat identifikatua izan den (Argazkian), Rafaelen 
margolanekin (1483-1520), Atenaseko eskola errenazimenduko 
margolanen gorengoa kontsideratu izan delako Michelangelo 
Buonarroti-ren margolan eta eskulturekin (1475-1564), 
nagusiki bere eskulturaren adierazpenak gorengoa markatu 
zuelako, sentimenduak eskulturan adieraztean.  

Pertsona ezberdinak ez ezik, uste dut mugimendu intelektual 
bati bide eman ziotela aipatu ditugunek, forma artistiko fisiko 
baten bitartez, Florentziako eta Erromako eskolak, energia berri 
bat eman zioten beren garaiari, itxaropen berriak, aldaketa 
freskoak eta fede berri bati jaiotza emanez, non zientziak 
eta gizakiak paper handiagoa izango zuten, erlijioa oraindik 
gizartearen ardatza zelarik, baina askatasun handiagoa 
aldarrikatuz, pentsamenduan hasita: Renovatio-an alaitasun 
berri bat zabaldu zen artetik bizitzarekiko.

ALDE ZAHARRA-SAN JUAN AUZO 
ELKARTEAK KANTUAN ETA SUGAR 

ARTEAN AGURTUKO DU 2024. 
URTEA URTEZAHAR GOIZEAN

Dagoeneko urte batzuk igaro dira Alde Zaharra-San Juan Auzo elkartean  Urtezahar 
goizean ekintzak antolatzen hasi zirenetik. Auzoko jendearen oroimenari tiraka, 

“Perico Urtezahar” izeneko ohitura azturatik salbatu eta gaur egunera egokitu dute. 
Horrela, abenduaren 31n, Urte Zahar goizean, lasto eta hosto lehorrez eginiko panpin 

batekin kantuan irteten dira auzoan barrena. Junkal Susperregui elkarteko ordezkariak 
ekintzaren xehetasunak azaldu ditu. 

Egitasmo honi esker elkarteak aspaldi egiten zen ekintza bat 
berreskuratzea lortu du. Junkal Susperreguik azaldu duenez, 
“Duela urte batzuk Gorka Álvarez gure auzo elkarteko kideak 
auzokide batzuekin hitz egiten ari zela gogoratu zuten duela 
urte dezente Periko Urtezar izeneko panpina batekin irteten 
zirela Urtezahar egunean abestera”. Ohitura, 2021. urtean 
berreskuratu zuten, pandemiaren testuinguruan. 

Beraz, auzokide zaharrenen oroimenari tiraka, ohitura zaharrari 
hautsak kendu eta gaur egunera egokitzeko moldatu zuten. 
Izan ere, lehen Urtezahar arratsaldean egin ohi zen, baina 
orain goizean egiten dute. Panpinaren izena moldatu dute 
ere,  “Perico Urtezahar” deitu beharrean, Urtezar ipini diote. 

Janzkeran ere apur bat ezberdina da, baserritarrez jantzi ordez, 
buzo urdin batekin janzten baitute. Baina, funtsean, ohitura 
bera da. 

Junkal Susperreguik adierazi duenez, panpina lastoz eta hosto 
idorrez betetzen dute. Gainera, Urtezarren alboan, kutxatxo 
bat jartzen dute. “Helburua da jendeak bertan urtean zehar 
jazotako gertaera txarrak eta hastear den urterako desio 
politak sartu ditzala paperean idatzita”. Horrela, eskariak 
panpinarekin batera San Juan plaza erdian erretzen dituzte 
eguerdiko 14:00etan. Hala ere, Alde Zaharra-San Juan elkarteko 
kideak adierazi duenez, badira urtero erreketatik salbatzen 
diren bi gauza: Urtezarrek oinetan daramatzan katiuskak eta 
aulkia. Junkal Susperreguik aipatu duenez, horiek urtetik urtera 
berrerabiltzen dituzte. 

Urtea kantuan agurtuz
Urtezar pertsonaia ordea, ez doa bakarrik. Berarekin batera 
abenduaren 31n auzoko kaleak alaitzeko osatutako abesbatza 
doa. Junkal Susperreguik azaldu duenez, edozein batu daiteke 
abesbatza honetara, beraz, ez dira zertan soilik auzokideak izan 
behar eta adinak ere berdin du. “Ez ditugu abeslari profesionalak 
bilatzen, baizik ondo pasatzeko prest dagoen jendea, elkarrekin 
urtea kantuan agurtzeko”, adierazi du elkarteko kideak. 

Jendearen parte-hartzea errazteko, urtero abesti beretsuak 
izaten dira, “Dios te Salve” falta ezin delarik. Goiza auzoko 
kaleetan eta auzoko Zaharren egoitzan kantuan eman ostean, 
ibilbidea San Juan plazan amaitzen dute. Bertan, Sugarren 
artean Urtezar agurtuko dute elkarrekin, txakarrak kenduta, 
garbi urte berriari ongietorria emateko. Junkal Susperreguik 
gaineratu duenez, “Orduan, ohitura hori mantentzeko 
asmoarekin, aurten berriro ere kalera aterako gara gauza bera 
egitera”. 

2025. Urteari begira, Alde Zaharra-San Juan auzo elkarteak 
eskari gutxi ditu. Momentuz ez dute buruan ekintza berririk 
antolatzeko ideiarik. Junkal Susperreguik aipatu duenez, 
“behintzat, orain arte urtero antolatzen ditugun horiek 
mantendu eta egiten jarraitu ahal izatea espero dugu”. Beraz, 
beren eskari xumea da, hori horrela izateko laguntza izaten 
jarraitzea, bai udalaren zein auzokideen aldetik.

https://irunero.eus/irun-erromatarren-garaira-itzuliko-da-dies-oiassonis-jaialdiaren-bidez/
https://irunero.eus/klasikoa-zer-ote-da/
https://irunero.eus/emakumeak-sexua-eta-ugalketa-kontatu-ez-den-historia/
https://www.instagram.com/aldezaharrasanjuan/?hl=es
https://irunero.eus/alde-zaharra-san-juan-auzo-elkarteak-urteko-gauza-txarrak-kantuan-agurtuko-du/
https://irunero.eus/alde-zaharra-san-juan-auzo-elkarteak-kantuan-agurtuko-du-urtea/

10 URTE BETE DITU ASUN CASASOLA IPUIN 
LEHIAKETAK INDARKERIA MATXISTARIK 
GABEKO MUNDU BATI HITZAK JARTZEN

Asun Casasola Ipuin Lehiaketaren 10. edizioa antolatu da. Urtemuga borobil honetan  
idazle gazteen parte-hartzea bereziki sustatu nahi dute. Horregatik, aurtengo 

lehiaketarako gai zabala aukeratu dute: indarkeria matxista. Ipuinak aurkezteko epea 
2024ko azaroaren 25ean ireki zen eta parte-hartzaileek 2025ko otsailaren 8ra arte 

izango dute lanak aurkezteko epea.

Lehiaketa indarkeria matxistarik gabeko jendarte bat 
irudikatzeko bokazioz sortu zen orain dela hamar urte. 
Antolatzaileen hitzetan, “gure helburua berdintasunaren aldeko 
jendartea bultzatzea eta genero indarkeria baztertzea izan da 
hasieratik”. Hamarkada baten ostean, sorrerako helburua berari 
eusten dio ipuin lehiaketak: indarkeria matxistarik gabeko 
gizarte bat lortzea. Horrela, Parean berdintasun elkarteko 
antolatzaileek adierazi dutenez, “Asun Casasolaren borroka eta 
kemenari aitortza egiten jarraitu nahi dugu”. 

Kategoriak eta sariak
Ipuinak euskaraz edo gazteleraz aurkez daitezke eta luzera 
orrialde batekoa izan behar da. Aurreko edizioetan bezala, 4 
kategoria mantentzen ditu lehiaketak, testuaren hizkuntza eta 
parte-hartzailearen adinaren arabera: euskaraz edo gazteleraz 
eta 10 eta 16 urte arteko gazteena eta 16 urtetik gorako helduena.

Aurtengo epaimahaia, berriz ere, emakumez osatuta egongo 
da bere osotasunean.  Martxoaren 13an, ostegunarekin, sari 
banaketa ekitaldia egingo da Irunen. Kategoria bakoitzeko 
sari bat egongo da. Helduen kategoriako irabazleek, bai 
euskarazkoak eta baita gaztelerazkoak ere, 300 euroko saria 
jasoko dute. Gazteen kategoriako irabazleek, bai euskarazkoak 
eta baita gaztelerazkoak ere, 100 euroko saria jasoko dute, eta 50 
euroko balioa duen liburu pakete bat. Liburuek feminismoaren 
inguruko gaiak jorratuko dituzte eta Katakrak liburutegiak 
oparituko ditu.

Ipuinak asuncasasolaipuina@gmail.com posta elektronikoko 
helbidera edo BDS koop. Aixin Zolua Ibilbidea, 5 20304 Irun, 
Gipuzkoa helbidera ere bidal daitezke, posta arrunta erabiliz, 
edo lanak zuzenean bertan utziz.  

10 urteko lana
Aurtengo gaia indarkeria matxista izango da. “Gai zabala eta 
konplexua dela badakigu, baina aldi berean gaiak izan ditzakeen 
adiera guztiak ongi etorriak izango dira”, adierazi dute 
antolatzaileek. Lehiaketaren X. Edizioa izanda, gazteen parte-
hartzean arreta jartzeko beharra ikusi dute. Proposatutako gai 
ireki honekin, gazteen parte hartzea sustatu nahi dute. 

“Badakigu adin zailak direla eta eskolak lanez lepo daudela, 
baina indarkeria matxistaren gaia ikasgeletan lantzeko aukera 
eskaini nahi du lehiaketak”, gaineratu dute antolatzaileek. 
Horrela, eskolei lehiaketa sustatzea eskatu diete, baina, batez 
ere, Irun eta Hondarribiko eskolei zuzendutako deialdi berezia 
egin dute. Hortaz gain, lehiaketa sustatzen laguntzeko Go!azen 
Telesaileko aktoreek bideo berezi bat sortu dute, Itziar Gomez 
zuzendariaren laguntzari esker. 

Azaroaren 23an Ficoban egindako Irun Beldur Barik lehiaketaren 
sari banaketak ere X. Asun Casasola Ipuin Lehiaketaren 
oihartzuna entzun zen. Bertan lehiaketaren inguruko 
informazioa emateaz gainera, Asun Casasolari omenaldi txiki 
bat egin zitzaion, haren omenez egindako dokumental txikia 
aurkeztuz. 

https://irunero.eus/asun-casasola-indarkeria-matxistaren-
aurkako-aktibista-nagoreren-erailketak-hausnarketarako-bidea-ireki-duela-uste-
dut/
https://irunero.eus/gazteak-on-elikadura-erronka-lehiaketak-bideoen-
bidez-hausnartzeko-desafioa-planteatzen-die-gazteei/
https://asuncasasolaipuinak.eus/es/
https://irunero.eus/10-urte-bete-ditu-asun-casasola-ipuin-
lehiaketak-indarkeria-matxistarik-gabeko-gizartea-irudikatu-nahian/

Asko eta asko dira Eguberrietan Irunen egingo diren ekintzak. Horregatik, jarraian 
abenduan eta urtarrilean zehar hirian egingo diren ekitaldien agenda topatuko duzu. 

ABENDUA

URTARRILA

1 IGANDEA
19:00etan: Sexberdinak antzerkia 
Ficoban. 

3 ASTEARTEA
11:00etan: Gaztelehia dinamika, 
ikastetxeetako ikasleentzat. 

19:00etan: Junkal Cepeda eta Olga 
Grandesen bakarrizketa Oiasso Museoan. 

4 ASTEAZKENA
18:30ean: Gabonetako argiak pizteko 
ekitaldia San Juan Harri plazan. 

17:30ean: Pablo Mendez kalejira San Juan 
Harri plazatik Colón pasealekura.

19:00etan: Gisela eta Irun Hiria Musika 
Bandako ikasleen kontzertua San Juan 
Harri plazan.

6 OSTIRALA
Egun osoan zehar: BeVeggie, azoka 
beganoa Ficoban, abenduaren 8ra arte. 

16:30ean eta 18:30ean: “La reina del 
hielo (Frozen)” emanaldia Amaia KZn. 

7 LARUNBATA
12:00etan: Jolastu nahi? antzerki saioa 
Oiasso Museoan. 

12 OSTEGUNA
19:30ean: Atzokoak Abesbatza eta 
Irungo Kontserbatorioko Orkestraren 
Eguberrietako kontzertua Amaia KZn. 

13 OSTIRALA
18:00etan eta 19:30ean: IGA 
abesbatzaren eta Ametsa Txiki 
abesbatzaren emanaldia, lehenengo 
Sarjia parkean eta gero Sarjiako karpan. 

14 LARUNBATA
13:00etatik 18:00etara Gabonetako 
Krossa Colón pasealekuan.

19:00etatik 22:00etara Peña Poteo 
Txaranga Pio XII, Zabaltza plaza eta San 
Juan Harri plazan. 

20:00etan: Rodrigo Cuevasen kontzertua 
Amaia KZn. 

15 IGANDEA
11:00etatik 14:00etara: Haurrentzako 
puzzle lehiaketa Sarjia parkean. 

17:00etan: Egin zeure jostailua 
“Kromosoma” Sarjia parkeko ludotekan.

20:00etan: Gabonetako Ongintza 
Kontzertua Ametsa abesbatza eta Ma non 
troppo orkestraren eskutik: “Puccini eta 
Faureren mendeurrena”.

18 ASTEAZKENA
17:00etan: Bateriarik gabeko jokoak, 
Txispum Aretoak antolatua, Sarjiako 
ludotekan. 

20 OSTIRALA
17:00etan: Eskuen tailerra Artean 
Espazioko Juncal Alfonsorekin Sarjiako 
ludotekan. 

18:30ean: “El carromato Elipsion” 
kalejira San Juan plazatik Colón 
pasealekura.

19:00etan: “Irun Hiria” Musika Bandaren 
Gabonetako Kontzertua Amaia KZn. 

21 LARUNBATA
10:00etatik 13:00etara Arkeolab familian: 
Arkeologia tailer autonomoa ele bitan 
Oiasso Museoan. 

10:00etatik 22:00etara San Tomas Feria 
Urdanibia plazan. 

23:00etan: Goxuak Martxan kontzertua.

22 IGANDEA
12:30ean: Eguberrietako Baranda, ballet 
emanaldia, Studio de Danza Miren 
Gómezen eskutik Colón pasealekuan. 

17:00etan: Zine egokitua “Zog, dragones 
y heroínas” eta film laburrak gazteleraz 
Amaia KZn. 

23 ASTELEHENA
9:30etik 13:30era: Eguberri Tech 
taillerrak 8 eta 10 urte arteko haurrentzat 
Irun Factoryn.

11:00etatik 13:30era: Haurrentzako 
ludoteka MercaIrun merkatuan. 

17:00etan: Olentzeroren Etorrera 
Zubiaurre kaletik San Juan Harri plazara.

24 ASTEARTEA
19:00etan: Olentzero eta Gabon Kanten 
Jaialdia San Juan Harri plazan. 

26 OSTEGUNA
9:30etik 13:30era: Eguberri Tech 
Tailerrak 8 eta 10 urte arteko haurrentzat 
Irun Factoryn abenduaren 29ra arte. 

10:00etatik 14:00etara eta 16:00etatik 
20:00etara: Gaming gunea, errealitate 
birtuala eta Mario Kart txapelketa Pio XX. 
Plazako GazteARTEan karpan. 

10:00etatik 11:30era: Antzerki jolasa 
tailera Oiasso Museoan. 

11:30etik 13:30era: Mosaiko Erromatar 
tailerra Oiasso Museoan. 

17:00etan: Lettering tailerra Jessica 
Lorenzorekin, “Coloreando Estrellas”  
Sarjiako ludotekan. 

27 OSTIRALA
10:00etatik 11:30era: Antzerki jolasa 
tailerra Oiasso Museoan. 

10:00etatik 14:00era: Scalextric eta 
irrati-kontroleko autoak GazteARTEan 
karpan. 

11:30etik 13:30era: Oiassortu marrazki 
lehiaketa Oiasso Museoan. 

16:30etik 19:00etara: Zirku eta akrobazia 
tailerra GazteARTEan karpan. 

19:00etan: Magiaren Gala Amaia KZn. 

20:00etatik 22:00etara: Aitana Grandes 
DJ Zabaltza Plazan. 

20:00etatik 23:00etara: Los Trankilos 
Fanfarrea Urdanibia plazan, Kale 
Nagusitik eta Foru kaletik. 

28 LARUNBATA
11:30ean: Bidasoako Erraldoiak Santiago 
plazan, Erromes plazan eta Sarjia 
parkean. 

10:00etan 13:30ean: Arkeolan familian 
tailerra Oiasso Museoan. 

10:30etik 13:30era eta 16:00etatik 
17:00etara: Harry Potter Eguna 
GazteARTEan karpan. 

17:00etan: Ipuin kontaketa Maite 
Francorekin Sarjiako ludotekan. 

17:00etan: Zinema Musikatua “Harry 
Potter y el prisionero de Azkaban” Amaia 
KZn. 

18:00etatik 22:00etara: Dancehall eta 
Twerking, Bingo lizuna eta DJ-a +18 urte, 
Urdanibia plazako Ospitale Zaharrean. 

19:30etik 21:30era: Burrunba 
Elektrotxaranga Pio XII, Luis Mariano eta 
San Juan inguruan. 

29 IGANDEA
Egun osoan: Konekta zerbitzuak 

2 OSTEGUNA
9:30etik 13:30era: Eguberri Tech 
Tailerrak Irun Factoryn. 

10:30etik 13:30era: Zeramika eta 
erromatar jantzigintza tailerra Legio 
V. Elkartearen eskutik Pio XII. Plazako 
karpan. 

10:00etatik 11:30era: Antzerki Jolasa 
tailerra Oiasso Museoan. 

16:00etatik 21:00etara: Laser Tag irteera 
Donostiara. 

antolatutako Eski irteera Candanchura.

12:30ean: Dantza akademien Flash 
Mob-a Colón pasealekuan.  

18:00etan: Elipsis kalejira Sarjiako 
ludotekan.

19:00etan: Clownic “Tomás, el 
extraordinario hombre normal” Amaia 
KZn. 

30 ASTELEHENA
11:00etik 13:00etara eta 17:00etatik 
19:00etara: Ludoteka MercaIrun 
merkatuan. 

19:00etatik 20:30era Lauzpabost 
Improshow Pio XII.ko GazteARTEan 
karpan. 

JARDUEREZ BETERIKO EGUBERRIAK 
IRUNEN 

19:00etan: Aroa Berrozpe eta Coria 
Castilloren bakarrizketa Pio XII.eko 
karpan. 

3 OSTIRALA
9:30etik 13:30era: Eguberri Tech 
Tailerrak Irun Factoryn. 

11:00etan: Mahai apaingarriak egiteko 
lore tailerra, Nia Floral Artekin Pio XII.
eko karpan. 

10:00etatik 18:10era: Reale Arena eta 
Txuri Urdinera irteera 15 eta 18 urte 
arteko gazteentzat. 

10:00etan 11:30ean: Antzerki Jolasa 
tailerra Oiasso Museoan. 

11:30etik 13:30era: Oiassortu marrazki 
lehiaketa Oiasso Museoan. 

16:30ean eta 18:30ean: “El Rey León” 
Amaia KZn. 

17:00etan: Komiki tailerra Jorge 
Madejónekin “Artean Espazioak 
antolaturik Sarjiako ludotekan”. 

18:30ean: Ondare kalejira” Mickey eta 
Bere Lagunak Gabonetako zuhaitza” San 
Juan harri plazatik Colón pasealekura.  

19:00etan: Mikel Bermejoren 
bakarrizketa: “Euskal Herritik Kanpo”. 
Pio XII.eko karpan. 

4 LARUNBATA
10:00etik 13:30era: Arkeolab familian 
tailerra Oiasso Museoan.

9:45etik 20:00era: Jumpyard eta Bizkaia 
Arenara irteera 12 eta 17 urte arteko 
gazteentzat. 

11:00etan: Eguberrietako koroen tailerra 
Nia Floral Artekin Pio XII.eko karpan. 

16:00etan: Errege Magoen morroiak 
Irungo Udaletxean.

17:30etik 19:00etara: Uikan Dantzaren 
“Izaera” emanaldia hiriko hainbat 
kaletan. 

19:00etan: Andoni Aguirregomezkortaren 
bakarrizketa Pio XII.eko karpan. 

5 IGANDEA
18:30ean: Errege Magoen desfilea 
Letxunborro hiribidetik San Juan Harri 
plazara. 

https://www.irun.org/eu/kultura-eta-aisia
https://www.youtube.com/watch?v=dVx0zHpXtQI&t=41s
https://www.oiasso.com/eu/

Miguel de Ambulodi kaleko 20. zenbakian dago Gizagune zentroa. Adineko pertsonen 
autonomia eta bizi-kalitatea sustatu eta mantentzera bideratutako zentroa da. María 

Jesús Vicentek eta Maitane Eceizak osatutako lantaldeak, hurbiltasunetik, ikusi daitezkeen 
emaitzak lortzen dituen zerbitzua eskaintzen du.   Maitane Eceizak adierazi bezala, bizi 
kalitatea hobetzea helburu hartuta, zerbitzu modalitate ezberdinak eskaintzen dituzte.

Zein da Gizagune zentroaren helburua?
Gizagune estimulazio kognitiborako zentro bat da. Bereziki, 
adineko pertsonentzako pentsatua dago, baina arazo 
kognitiboak dituzten beste pertsona batzuk ere hartzen ditugu. 
Hau da, memoria entrenatu edo etxetik atera nahi duten 
pertsonei beren burua aktibo mantentzen lagundu nahi diegu. 
Goizero taldekako saioak egiten ditugu, 5 eta 10 pertsona arteko 
taldeak osatuz. Bertan, memoria, arreta, gnosiak eta praxiak 
lantzen ditugu garuneko zonalde ezberdinak lantzeko. Horrela, 
modu global batean autonomia ahalik eta gehien mantentzen 
saiatzen gara. Honi esker, pertsonak ahalik eta denbora gehien 
beren etxeetan egotea lortzen dugu. 

Gizartean horrelako zentro bat sortzeko beharra atzeman 
zenuten?
Onartu behar dugu zahartzea asko aldatu dela azkeneko 
urteetan eta are gehiago aldatuko dela datozen urteetan. 
Aitzitik, ia ez dago haiei bideratutako baliabiderik. Motelago 
doan edo gainontzekoen gaitasun berberak mantentzen 
ez dituen pertsona bat ikusten dugunean, gizarteak horiek 
baztertzeko joera du. Gainera, hiriak ez dira batere lagunkoiak 
pertsona horientzako, ez baitira batere irisgarriak. Ondorioz, 
pertsona hauek isolatuak geratu daitezke eta orduan euren 
arazoak handitzen dira. Gure proiektua taldean egiten den 
jarduera denez, sozializazioa bermatzen da eta gainera, asko 
adiskidetu egiten dira. 

Denbora gehiagoz bizitzeaz gainera, ondo bizitzea ere 
garrantzitsua da, ezta?
Gaur egun gero eta gehiago bizitzea bermatzen dugu, baina 
bizi kalitatea bukaeraraino mantentzea ez da hainbeste 
zaintzen. Guztion nahia da ahalik eta denbora gehienean etxean 
mantentzea, etxean egotea, egoitza batera joan beharrik gabe. 

Hori lortzeko, lan fisiko, 
kognitibo eta psikologiko bat 
egin behar da. Gurea bezalako 
zentroek gaitasun horiek 

entrenatzeko aukera ematen dute, gizartean adineko pertsonak 
integratzeko laguntza eskainiz. 

Zeintzuk dira bertan eskaintzen dituzuen zerbitzuak?
Gaur egun lana bi taldetan banatzen dugu, nahiz eta zeregina 
berdina izan. Goizeko 10:00etatik 13:00ak arte hainbat jarduera 
egiten ditugu, batzuk gehiago zentratuak arreta eta memoriaren 
lanketan eta besteak motrizitatea eta koordinazioa lantzeko. 
Bestetik, arratsaldez, bakarkako saioak egiten ditugu, taldean 
lan egin nahi ez duten horientzat. Badira lanketa bakarka egitea 
nahiago dutenak, garun arazoak izanda, onarpen prozesu bat 
dakarrelako eta, hasieran batez ere, bakarka egin ohi da hori. 
Bakarkako saioek arreta pertsonalizatuagoa emateko aukera 
eskaintzen digute. 

Beraz, zahartzeak ez du zertan negatibo izan, ezta?
Ez, noski. Hiru zahartze mota daude. Batetik, zahartze arrunta, 
hau da, prozesu natural bat jarraitzen duena. Bestetik, zahartze 
patologikoa dugu, non arazo fisikoak eta kognitiboak agertzen 
diren. Azkenik, zahartze arrakastatsua bezala ezagutzen dena 
dago, non hobekuntzak bilatzen diren, zahartzaroan ere gauzak 
ikasi daitezkeelako. Gure helburua da zahartze guztiak zahartze 
arrakastatsu bihurtzea. Hala ere, prozesu oso luzea da. Badira 
ekidin daitezkeen gauza asko, baina beste asko ez, ordea. 
Beraz, zahartzeak izan ditzakeen konplikazioak murrizten eta 
moteltzen saiatzen gara. 

Zuen proiektuan auzoari garrantzi handia ematen diozue. 
Zergatik?
Proiektua hasi zenean, orain dela urte asko, ikusi genuen 
auzo honek adineko populazio handia duela. Dena den, 
egia da Irungo auzo askotan egoera antzekoa dela. Orduan 
konturatu ginen pixkanaka auzokideak elkartzeko espazioak, 
kafetegiek eta dendak, galtzen joan direla. Ondorioz, auzoetan 
bizi diren pertsonak isolatuak geratu dira, mugikortasun 
murriztua dutenek ezin baitira erdigunera mugitu gauzak 
egiteko. Isolamenduak gaitasun galera dakar, besteekiko 
harremana galtzen duzulako. Horregatik, proiektua auzo 
batean garatzea erabaki genuen, nahiz eta Lapitze oso auzo 
txikia ez izan. Irisgarritasunaren aldetik erraztasunak emateko 
aukera dugu, jendea auzoko 
espazio ezberdinetatik iritsi 
daitekeelako guregana. 
Are gehiago, badira beste 
auzoetatik ere badatozen 
erabiltzaileak. Beraz, 
Gizagune lehen auzoetan 
sortzen zen hurbiltasuna eta 
konexioa sortzeko sortu zen. 

Auzotarren arteko harremanak zaintzeaz gainera, zurekin ere 
harreman estua sortuko da. 
Bai, hala da. Oraindik toki askotan eredu instituzionalizatua 
dugu. Hemen berriz, pertsonen arteko harremana hurbilagoa 
da. Denbora asko pasatzen dute gurekin eta batzuk aspaldidanik 
ezagutzen ditugu. Behin ezagutzen gaituztenean, beti topatzen 
dute hona hurbiltzeko aitzakiaren bat eta beti badute zer 
kontatu. Askotan gure egoitzaren kanpoaldean apainketa jarri 
izan dugu eta horri esker jende asko animatzen da barrura sartu 
eta bertan zer egiten dugun galdetzera. 

Eta langileei dagokienez, zeintzuk osatzen duzue lantaldea?
Gaur egun bi emakumek osatzen dugu Gizaguneko lantaldea: 
Maria Jesusek eta nik neuk. Biek oso profil ezberdinak ditugun 
arren, oso ondo moldatzen gara elkarrekin. Gure artean adin, 
pentsamendu eta ikasketa aldetik desberdintasun handia 
dagoenez, lantalde askotarikoagoa eta osatuagoa izatea eragiten 
du. 

Etorkizunera begira, baduzue martxan jarri nahiko zenuketen 
proiektu berririk?
Gaur egun, gure helburua da indibidualizazio hori lantzen 
saiatzea. Horretaz gain, gure formakuntza ez da inoiz geratzen, 
beraz, ikasten eta prestatzen jarraitu behar dugu. Gainera, 
zentrotik kanpoko pertsonekin tailerrak egitea gustatuko 
litzaiguke, jendeak ezagut dezan zergatik den garrantzitsua 
estimulazio kognitiboa lantzea. Izan ere, nahiz eta zentrora 
ez etorri, gure kabuz gauza asko egin ditzakegulako. 
Ezjakintasunak gauza asko galtzera eramaten gaitu. 

Nola jarri daiteke jendea zuekin harremanetan?
Gure zentrora hurbildu daitezke aurretik hitzordu bat hartuta, 
gu eta gure zentroa ezagutzeko. Gure webgunean gurekin 
harremanetan jartzeko informazio guztia topatuko duzue. 

“Gure helburua da 
zahartze guztiak 

zahartze arrakastatsu 
bihurtzea”

“Gure artean adin, 
pentsamendu eta 
ikasketa aldetik 
desberdintasun handia 
dagoenez, lantalde 
askotarikoagoa eta 
osatuagoa izatea 
eragiten du”

GIZAGUNE ZENTROA: ZAHARTZAROAN 
ERE GAUZAK IKASI DAITEZKEELAKO

http://www.gizagune.com/eu/
https://irunero.eus/adineko-pertsonen-astea-hemen-eta-mugaren-beste-aldean/
https://irunero.eus/ahalduntze-eskolak-emakumeen-autonomia-eta-bizi-kalitatea-hobetzeko-tailerrak-eskainiko-ditu-berriro-ere/
https://irunero.eus/cita-go-on-proiektuaren-bitartez-irunek-zahartze-aktiboa-eta-osasungarria-sustatuko-du/

Beñat Alberdi, artisaua: 

“HEMEN, EUSKAL HERRIAN, MAKILA 
IKUR EMOZIONAL BAT DA BERTAKO 

JENDEARENTZAT, BERAZ, OSO 
OPARI SENTITUA DA”

Lapitze auzoan kokatutako tailer honetan sortzen dira Alberdi Makilak. Familia negozio 
honek hiru belaunaldiz eutsi dio euskal makila tradizionala sortzeko prozedurari. 

Bastoi dotore honen emaitzak lanordu luzeak ezkutatzen ditu. Beñat Alberdik eta 
Saioa Alberdik, Alberdi familiako hirugarren belaunaldia direnak, kultur ondare hau 

iraunarazteko lanean jarraitzen dute. 

15ERREPORTAJEA2024ko abendua

https://alberdimakila.com/

Beñat Alberdik azaldu duenez, artisautzarekiko lotura bere 
sustraietatik datorkie. Izan ere, Alberdi tailerra 1948. urtean 
sortu zuen José Alberdi Arrutik, bere aitonak. “Egurrarekin lan 
egiten zuen bertan, bustoak, heraldika eta egurrezko elementu 
apaingarriak sortuz”, azaldu du Beñat Alberdik. Beñaten osaba, 
José Manuel Alberdi, izan zen familiaren tailerrari jarraipena 
ematen lehena. Iñaki Alberdi, bere neba eta Beñat eta Saioaren 
aita, tailerrera batu zen eta 1980tik aurrera makila egiteko 
artea lantzen hasi zen. “Gure aitak bere ibilbide profesional 
osoa eman zuen makilaren sorreran”, aipatu du Iñaki Alberdik. 
Erabaki hori hartu zuen Hegoaldean ia desagertzear zegoen ikur 
bat zen bitartean, Iparraldean eta Frantzia osoan oso ezaguna 
eta miretsia zelako. Bere semeak azaldu duenez, “produktua 
asko gustatzen zitzaienez, Iparraldeko artisau batzuekin 
harremanetan jarri zen makilak egiten ikasteko, eta aurretik 
zuten ezagutzari esker, poliki-poliki makilak egiten hasi ziren”.

Hiru belaunaldiren ostean, euskal makila tradizionala sortzeko 
antzinako prozesua erabiltzen dute oraindik. Beñat Alberdiren 
hitzetan, “izan ere, hori da produktu hau berezi egiten duena”. 
300 urte baino gehiago dituen produktua izanda, antzina egiten 
zen modu berean egiten dute oraindik. Horrela, bi dira egun 
Irungo tailer honetan egiten dituzten makila motak. Batetik, 
makila tradizionalak, eskumuturrean larruzko trentzatu bat 
dutenak. Bestetik, ohorezko makilak, eskumuturra, metalez 
egina dutenak. Beñat Alberdik azaldu duenez, “gure kulturan 
makila errekonozimendu adierazpen bat da, pertsona bat maite 
edo miresten duzula erakusteko edo baita aginte ikurra ere, 
beraz, ikur kultural bat da”. 

Mizpira abiaburu
Makilak egiteko erabiltzen duten egurra mizpirondoarena da. 
Beñat Alberdik horrela azaltzen du erabaki honen zergatia: 
“egur oso gogorra da, baina aldi berean malgua”. Normalean 
material gogorrak erraz puskatzen badira ere, mizpirondoarekin 
hori ez da gertatzen. “Gure aiton-amonek jada egur hau 
aukeratu zuten makilak egiteko, beraz, haiek bezala egiten 
jarraituko dugu”. 

Mizpirondo basatiak erabiltzen dituzte makilak egiteko egurra 
lortzeko. Horretarako, zuhaitza basoan bizirik dagoela marka 
batzuk egiten zaizkio. “Behin moztuta makilari ikusten zaizkion 

erliebeak, zuhaitzean 
egindako zaurien orbaintzeak 
dira”, azaldu du Alberdi 
artisauak. Beñat Alberdik 
azaldu duenez, “zauri horiek 
ez ditugu guk zuzenean 
egiten, guk eragiten ditugu 
eta naturak sorturiko markak 

dira”. Zuhaitzaren adarretik 
igotzen den izerdiak ebakiak 
saihesten ditu eta makilaren 
ezaugarri diren marrazkiak 
osatzen ditu. Zuhaitzen mozketa neguan egiten da. 

Zur bera erabili arren, tamalez, Euskal Herrian jada ez dago 
lehen bezain beste mizpirarik. Beñat Alberdik adierazi duenez, 
“mizpirondoa baso basatietan hazten den zuhaitza da eta 
hemen inguruan horrelako geroz eta baso basati gutxiago 
ditugu”. Beraz, mizpirondoak hemen inguruan aurkitzeko 
zailtasunak ikusita, Pirinioen magalean dauden basoetara joaten 
dira mizpira bila. “Gainera, gaur egun egur landaketa txiki bat 
dugu, non poliki-poliki egurra lortzen ari garen, baina oraindik 
proiektu bat baino ez da”, erantsi du Beñat Alberdik. 

Atalka egiten den lana
Makila bakar baten sorrerak lan asko eskatzen ditu. Ondorioz, 
ez da egun batetik bestera lortu daitekeen zerbait. Dena den, 
prozedura hori azkartzeko eta lana errazteko asmoz, Beñat 
Alberdik azaldu du urtea 3 edo 4 zatitan banatzen dutela, 
urteko garai bakoitzean lan jakin batean zentratuz. “Pixkanaka 
makila osatzen duten atal ezberdinak sortzen goaz”, adierazi 
du Alberdik. Horrela, lana aurreratzeko aukera dute, eskaera bat 
iristen zaienerako, muntaketa ahalik eta epe motzenean egin 
ahal izateko. 

Behin makila egiteko zura basotik lortuta, tailerrera ekartzen 
dute. Bertan makilak labe batean sartzen dituzte azala 
kentzeko. Beñat Alberdik azaldu duenez, “behin azala kenduta, 
makilak zuzendu egin behar dira eta hori beroari eta prentsa 
batzuei esker lortzen dugu”. Hori eginda, denboraren joanak 
du hurrengo urratserako giltza: urteetan zehar idortzen 
uzten dituzte. Beñat Alberdik adierazi duenez, egurra guztiz 
menderatzea ez da la makala: “Nahiz eta makilak behin 
zuzendu, bi urte pasa ondoren makilak beren jatorrizko formara 
itzultzen dira berriro”. Hortaz, makila berriro zuzentzeko 
prozedura 3, 4 eta baita 5 aldiz errepikatzea beharrezkoa 
da. “Beraz, 10 urteko lanaren ostean makila menperatzea 
lortzen da, makila jada zuzen dagoelako eta ez delako gehiago 
okertzen”, erantsi du artisauak. 

Egurrari merezi duen protagonismoa kendu gabe, badira euskal 
makila osatzen eta apaintzen duten bestelako elementuak. 
Adibidez, zorroak, metalez eginak, euskal sinbologiarekin 
grabatuak daude. Beñat Alberdik azaldu duenez, “zati hauek 
metalezko txapa batzuk dira, tolestu eta soldatu egiten direnak”. 
Beraz, artisauak poliki-poliki eta pazientzia handiarekin 
grabaketa egiteaz arduratzen dira. “Grabaketak egiteko beralak 
eta mailuak erabiltzen ditugu eta irudiak kolpeak emanez egiten 
dira, ez dago beste misteriorik”, gaineratu du Beñat Alberdik. 
Beheko puntakoa berriz, altzairuzkoa izaten da eta lurrarekin 
kontaktuan dagoen makilaren zatia da. 

Eskumuturra berriz, euskal makila tradizionalean latoizko 
zorro handi bat da eta larruzko trentzatu batekin estaltzen da. 

Antxumearen larruarekin 
zerrendak eginez, tutua 
estaltzeko txirikordatzen dira. 
Hala ere, ohorezko makilak 
zilarrezko edo alpakazko 

Alberdi tailerra
Alberdi tailerra José Alberdi Arrutik Irunen 
sortu zuen 1948an. Azpeitiko Azkue altzari 

fabrikan ikasi zuen egurra zizelkatzen. 
Espainiako gerra zibila amaituta,  bere 
familiarekin Irunera bizitzera etorri zen 

eta Lapitze auzoan eraiki zituen bere 
etxea eta tailerra. Egurrezko altzariak 

zizelkatzen hasi zen, baina, denborarekin 
euskal irudi tipikoetan espezializatu 
zen. Bere seme José Manuel Alberdi 

eta Iñaki Alberdi aritu ziren berarekin 
lanean, ohitura zaharren tradizioari eutsiz. 

1980an Iñaki Alberdi, bere semea, makila 
egiteko arteari dedikatzen hasi zen eta 

gaur egun haren seme-alabak, Beñat eta 
Saioa dira Alberdiko artisauen hirugarren 

belaunaldia.

“Gure kulturan makila 
errekonozimendu 

adierazpen bat da, 
pertsona bat maite 

edo miresten duzula 
erakusteko edo baita 

aginte ikurra ere, beraz, 
ikur kultural bat da”

“Zauri horiek ez ditugu 
guk zuzenean egiten, 

guk eragiten ditugu 
eta naturak sorturiko 

markak dira”

“Egur oso gogorra 
da, baina aldi berean 
malgua”

1 - Heldulekua / 2 - Goiko zorroa / 3 - Heldulekua / 
4 - Punta (ezkutuan) / 5 - Zura / 6 - Zorroa / 7 - Puntakoa

 Makilaren atalak:

1

3

5

7

2

4

6

https://alberdimakila.com/eu/pertsonaia-ospetsuak/ 
https://irunero.eus/kolore-gauak-artisau-azokak-san-juan-plaza-hartuko-du-larunbat-arratsaldean/
https://alberdimakila.com/eu/makila/

heldulekua du. Beñat Alberdik 
aipatu duenez, “goiko zorroan 
inskripzioak egiten dira, 
makila pertsonalitzatzeko 
leku bat gordez”. Adibidez, 
norentzat den edo nork 

oparitua. “Guk atal honetan idazten dugu jendeak eskatzen 
diguna”, azaldu du Alberdik. Beste batzuek ordea, inskripzio 
tradizional esanguratsuak jartzea nahiago dute, adibidez, 
“hitza hitz”. Orokorrean esanahi handiko hitzen bidez egindako 
eskaintza laburrak izaten dira. Makila produktu herrikoia da, 
baina errege, aita santu, politikari, artista, kirolari eta abarren 
eskuetara ere iritsi da.

Makilaren barruan, heldulekuaren azpian ezkutatuta, barruko 
punta bat du. Ez da ahaztu behar hiru mende baino gehiago 
dituen produktua dela. “Pentsatzekoa da orain dela 300 urte 
bidexketan, ez zela arma bezala erabiltzen, baina bai errespetua 
adierazteko eta salbu egoteko modu gisa”, azaldu du Beñat 
Alberdik. Pomoa, berriz, adarrezkoa da eta antzina, idi-adarra 
erabiltzen zen hori egiteko.

Hortaz hauek dira, behetik gora, euskal makila tradizionala 
osatzen duten atalak: Puntakoa, zorroa, zura, punta, heldulekua, 
goiko zorroa eta heldulekua. Atal guztiak eskuz eginak direnez, 
makila baten fabrikazio prozesuak 5 eta 10 urte artean iraun 
ditzake guztira. Alberdi tailerrean ordea, lan horiek ordenatuz, 
denborak optimizatzea lortu dute. 

Hemen sortua, kanpoan aintzatetsia
Izenak berak makilaren euskal jatorria agerian uzten badu ere, 
ez dago bere ibilbidea igartzerik. Izan ere, lekuaren arabera 
makilari ematen zaion erabilera oso ezberdina da. Beñat Alberdik 
adierazi duenez, “hemen, Euskal Herrian, makila ikur emozional 
bat da bertako jendearentzat, beraz, oso opari sentitua da”. 
Horregatik, benetan kalera edo mendira ateratzeko erabili ordez, 
Alberdi Makilak paretetan 
zintzilik geratzen dira.

Hemendik kanpo ordea, 
makilei bastoi erabilera 
ematen zaie eta, beraz, 

bere erabilgarritasuna 
mantentzen dute. “Horrek 
harro sentiarazten gaitu, 
bestela produktuaren 
bizitza arriskuan egongo 
litzatekeelako eta makilak 

erabili ahal izateko eginak daudelako”, gaineratu du Beñat 
Alberdik. Horregatik, askok uste dutenaren kontra, asko eta asko 
dira, Alberdi Makilak enpresak Euskal Herritik kanpo saltzen 
dituen makilak. Beñat Alberdik azaldu duenez, Frantziarrak 
dira beren bezero garrantzitsuenetarikoak, bertan makila 
interes kulturaleko ondasun kontsideratzen baita eta oso 
produktu preziatu da. Horretaz gain, merkatu anglo-saxoitik, 
Ameriketatik, Ingalaterratik, ... eskari asko jasotzen dituzte, 
beste hainbat herrialderen artean. “Gaur egun, internet eta gure 
hizkuntza ezagutzei esker, makilak ia edonora bidaltzeko prest 
gaude”. 

Etorkizunerako begirada
Familiak abian jarritako tailer hau martxan mantentzea lortu 
dute Alberditarren hiru belaunaldik. “Gu hirugarren belaunaldia 
gara eta Lapitze auzoan jarraitzen dugu, aitonak egindako 
etxean eta tailerrean”, aipatu du Beñat Alberdik. 

Etorkizunera begira, Beñat Alberdik ez du arriskuan ikusten 
euskal makilaren biziraupena, izan ere, “hau ez da moda kontu 
bat”. Artisauak azaldu duenez, 300 urte baino gehiagoren 
ostean mantendu den zerbait izan da, etorkizunean ere hala 
izango da edo hori espero du berak behintzat. Alberdi tailerraren 
etorkizuna ordea, ez dago hain argi. Beñat Alberdiren hitzetan, 
“beldurra ematen diguna da gu hemen ez gaudenean, ea 
norbaitek lan honi jarraipena emango ote dion”. Hain zuzen 
ere, ez dira asko benetako euskal makila tradizionala eskuz 
egiten dutenak. “Hegoaldean gu gara bakarrak eta iparraldean 
bizpahiru gehiago daude”, erantsi du artisauak. Beñat Alberdik 
azaldu du berak bi alaba dauzkala eta etorkizunak esango duela 
ea bietakoren batek edo biek makilak egiten jarraitu nahi duten. 
“Hori beraiek aukeratu beharreko zerbait izango da”, adierazi 
du Beñat Alberdik. Izan ere, makilagintza hautu bat baino 
gehiago da, pasio bat da. 

“Hemen, Euskal Herrian, 
makila ikur emozional 

bat da bertako 
jendearentzat, beraz, oso 

opari sentitua da”

“Beldurra ematen 
diguna da gu hemen ez 

gaudenean, ea norbaitek 
lan honi jarraipena 
emango ote dion”

“Nahiz eta makilak 
behin zuzendu, bi urte 
pasa ondoren makilak 
beren jatorrizko formara 
itzultzen dira berriro”

https://irunero.eus/esku-langileen-bilgunea-da-eskuz-lan-elkartea/

Nekane Sánchez irakaslea da berez eta Anzaran auzoan duen akademian eskola 
partikularrak ematea da bere ogibidea. Psikologia eta coachingarekiko interesak, 
ordea, liburu bat idaztera eraman dute. Urte luzeetako lanari esker, “El color de la 
emoción” liburua sortu du, 23 saio edo entsegu laburrez osatua dagoena. Nekane 

Sánchezek aurreratu duenez, lan hau emozioen, koloreen eta norberaren bizipenen 
arteko elkarketatik sortu da.  

Nola pasa zara irakasle izatetik, liburu bat idaztera?
Liburu hau duela hamar urte abiatu nuen proiektua da. Urte 
askotan irakaskuntzan aritu ostean, konturatu naiz ikasleei 
galderaren bat egiten nienean, erantzun gehienek emozioekin 
zerikusia zutela. Horrela, jabetu nintzen emozioek duten 
garrantziaz. Psikologia eta coachingean sakontzen hasi nintzen 
eta liburu honen lehen hiru atalak idatzi nituen. Orduan, nire 
bizitzak beste norabide bat hartu zuen, minbizia diagnostikatu 
zidatelako eta ondorioz ia 8 urtez proiektu hau alde batera 
utzi behar izan nuen. Tratamendua amaitutakoan, berriro 
idazteari ekin nion eta emaitza hau da: nire doluak laburbiltzen 
dituen liburu bat. Tituluan bizitzan zehar guztiok sentitzen 
ditugun emozio ezberdinak bildu nahi izan ditut, emozio onak 
eta ez hain onak daudelako. Nire amak 17 urte daramatza 
Alzheimerrarekin eta horrek ere asko irakatsi dit, bizitza 
gaixotasunarekin partekatzen ikasi dudalako. 

Beraz, emozioak dira liburuko protagonistak?
Bai, azken batean, denok bizi ditugu emozio eta egoera 
berak, baina une ezberdinetan. Eta nik uste dut hori lantzea 
oso garrantzitsua dela, batez ere gauzak okertzen edo nahi 
ez bezala ateratzen direnean. Adibidez, “maite izatea” edo 
“behar izatea” oso antzekoak direla iruditu dezake, baina, 
tira, berez oso esanahi ezberdina dute. Norbait maitatzeak 
lasaitasuna transmititzen digun bitartean, norbait behar izateak 
menpekotasuna dagoela erakusten du. Beraz, funtsezkoa da 
gertakariak zein hitzak interpretatzen jakitea. 

Nolakoa izan da liburua argitaratzeko prozesua eta nola bizi 
izan duzu zuk?
Liburu hau autoargitalpen bat da. Lana argitaratzeak ahalegin 
handia suposatu duen arren, orain emaitza ikusita liluratuta 
nago. Nire azkeneko umea balitz bezala sentitzen dut. Liburua 
idaztea erraza izan ez bada ere, oso ondo sentiarazi nau idazten 
nuen bitartean. Izan ere, orain bizitza beste era batera ikusten 
dut. Liburuaren maketazioa guk geuk egin dugu, etxekoek, nire 

ilobaren laguntzarekin, baita 
zuzenketa ere. Estresagarria 
izan den proiektu bat da, baina 
pixkanaka emaitzak ikusten 
hasten zarenean, estutasunak 

anekdota huts bihurtzen dira, azkenean, garrantzitsuena 
emaitza baita.

Eta zure ustez, zer ikasiko dute irakurleek liburu hau 
irakurriz?
Begira, nik ez diet irakurleei ezer irakatsi nahi. Izan ere, zer 
irakatsi diezaioket nik aita Alzheimerrarekin gaixorik duen 

pertsona bati, jada gaixotasunak irakatsi ez diona? Ezer gutxi. 
Sokratesek esan zuen bezala, ni ez nator ezer irakastera, baina 
pentsatzen irakastera natorkizu. Uste dut pentsatzea gehiago 
egin beharko genukeen ariketa dela, eta horregatik uste dut 
garrantzitsua dela emozioak lantzea. Orduan, nik hortik lagundu 
nahi ditut irakurleak. Nire esperientziatik abiatuta, emozio bat 
lantzeko ahaleginean norbaiti lagundu badiezaioket eta horri 
esker hobeto bizi bada, ni horrekin konformatzen naiz. 

Non eskuratu ahalko da liburua?
Liburua lortu nahi dutenak, nirekin harremanetan jar daitezke, 
horrela salduko baitut, neronek zuzenean. Pozez zoratzen 
nago, egia esan, zorte handia izan dudalako, jendea liburuaren 
argitalpenarekin erotuta dagoelako irakurtzeko gogo handia 
omen duelako. Izan ere, oso harrera ona izan dut. Liburua ez 
dut Internet bidez salduko, argitalpen txiki bat delako, baina 
Facebookeko edo Instagrameko “El color de la emoción” 
orrialdearen edo nire telefono zenbakiaren bidez ere erosi ahal 
izango dute.

Zergatik erabaki zenuen liburua ilustrazioekin osatzea?
Marta Corzo Lópezek egin ditu ilustrazioak eta oso politak dira. 
Asko landu ditugu, entsegu bakoitzean landutako gaia ondo 
islatzea nahi genuelako. Adibidez, ilustrazio batean garuna eta 
torlojuak ikusten ditugu, zaratek batzuetan garunean emozioz 
aldatzea eragiten digutela irudikatzeko. Uste dut ilustrazioek 
gauzak bistaratzen laguntzen digutela, horiek nola eragiten 
diguten hobeto ulertzeko.

Proiektu hau liburu bat baino 
zerbait gehiago izatea nahi 
duzu, ezta?
Bai, izan ere, pixkanaka sortu 
eta eraldatu den proiektua da. 
Ezerezetik hasi nintzen eta lan 
askoren ostean, liburu bihurtu 

“Bai, azken batean, 
denok bizi ditugu 

emozio eta egoera berak, 
baina une ezberdinetan”

“Uste dut pentsatzea 
gehiago egin beharko 
genukeen ariketa dela, 
eta horregatik uste 
dut garrantzitsua dela 
emozioak lantzea”

da. Behin hori lortuta, jendearekin hitz egiten hasi nintzen eta 
irakurketa tailer bat egitea bururatu zitzaidan, sentimenduak 
eta emozioak jorratzeko. Hori bai, irabazi asmorik gabe egin 
nahi dudan zerbait da. Hau da, liburuaren aurkezpena hartu nahi 
duten elkarteetara hurbiltzeko prest nago. Izan ere, liburuak 
lantzen dituen gaiak guztioi eragiten digutenak dira, beraz, 
elkarteetan lantzea lagungarria izan daitekeela uste dut. 

Bestalde, talde txikitan coaching tailerrak antolatu nahiko 
nituzke. Tailer horiek azalpen batekin hasiko lirateke, taldean 
elkartzen garenok elkarrekin ondo sentitzeaz gainera,  
sentimenduen, emozioen eta adimen emozionalaren inguruko 
azalpen orokor batzuk emateko. Horretaz gain, tailerrean 
coaching ariketa batzuk ere egingo genituzke, adibidez, 
bizitzaren arbola. Tailerra entsegu baten irakurketarekin 
amaituko litzateke. Hain zuzen ere, liburuko lehen entsegua 
landuz hasiko ginateke, zaurgarritasunaz edo kalteberatasunaz 
hitz egiten baitu. Izan ere, besteen aurrean beti oso indartsuak 
garela erakusten saiatzen gara, baina jendeak ez du ezagutzen 
benetan nolakoak garen. Beraz, nire ustez, gure eta besteen 
zaurgarritasunaz kontziente izatea oso garrantzitsua da 
bizitzan. Horri esker, zu zeu ezagutzeaz gain, bizitzan gauzak 
lortzea errazagoa izango zaizulako. Orduan, lehen tailer hori 
edonorentzat aproposa izan daitekeela pentsatzen dut. Dena 
eztabaida mahai formatuan egingo genuke, jendeak parte 
hartzeko aukera izan dezan eta mokadu txiki batekin bukatuko 
dugu, giro onean. 

Horrela, gustatuko litzaidake hilean behin elkartzen den talde 
bat izatea, beti pertsona talde berdinarekin lan egiteko. Askotan 
gertatzen zait, kaletik noanean jendeak etengabe kontatzen 
didala bere bizitza eta nire buruari galdetzen nion ea zergatik 
gertatzen zaidan hau? Zerbaitegatik izango da, kasualitateak ez 
direlako existitzen. Orduan uste dut liburu hau instrumentu ona 
dela, proiektu huts bat baino askoz gehiago baita.

PARTEKATUTAKO EMOZIOAK 
ULERTZEN LAGUNTZEKO LIBURUA

https://www.instagram.com/nknelcolordelaemocion/?hl=es
https://www.instagram.com/nknelcolordelaemocion/?hl=es
https://irunero.eus/irakurketen-bidez-emakume-idazleen-eguna-ospatuko-du-cba-liburutegiak-gaur-arratsaldean/
https://irunero.eus/liburuak-liburu-dendetatik-kaleetara-irten-dira-liburuaren-eguna-ospatzeko/
https://irunero.eus/tania-benito-coach-eta-prestatzailea-gustatuko-litzaidake-pertsona-gehiagori-lagundu-ahal-izatea-beren-helburu-profesionalak-lortzen/

2024ko abendua

Erantzunak webgunean:
www.irunero.eus/denborapasak/

PUBLI-ERREPORTAJEA

1 
Urtarrila da urte hasiera 

lehenengo hilabetea, 
honekin dator Donostiako 

ta Azpeitiko jai betea, 
ta hilaren 20an danborrak 

auzo guztien atea, 
ta eguerdian protagonistak 
haurren danborren kolpea.

2 
Gehienetan inauteriekin 

dator otsaila maitea, 
Tolosakoa izan ohi da 
benetan inportantea, 

kaldereroekin hasten dira 
urtero zartai kolpea, 

ta bukatzeko urtero berdin 
sardinaren erretzea.

3 
Hilabete honetako prota 

hilaren 8a dela, 
emakumeon egun handia 

jai izan beharko zela, 
eta aita denei Zorionak 

19an gaudela, 
ez da oso zaila asmatzen ere 

martxoaz hari garela

4 
Laugarrengo hilabete hontan 

aste santua nagusi, 
erlijiosoak prozesiora 
ta gu oporretan jausi, 
ta beste aldetik 25ean 

opila eguna ikusi, 
mendira goaz opilarekin 

ta jateari ez utzi.

5 
Maiatza hastearekin batera 

dugu jai arauduna, 
langilearen eguna da ta 
mundu osoan jai eguna, 

hilaren 15ean urtero 
baserri ospakizuna, 

bi horiekin itxoin dezagun 
hurrengo hilean daukaguna.

6 
Uda badator eta horrekin 

datoz jaiak berehala, 
ekaina dugu hilabete hau 

hain maitea, espeziala, 
San Juanak dira Hernanin noski 

beti urtero bezala, 
ta bukatzeko hain maite dugun 

Irungo San Martziala

7 
Hainbat zezen ta hainbat erraldoi 

kalera irten txandaka, 
bi horiekin nahikoa da 
jakiteko uztaila dala, 

Iruñan San Ferminak nagusi 
zezenak dabiltz pasaka, 

ta urtero berdin erraldoiak 
Errenterian dantzaka

8 
Bai Zeledon bai Marijaia ta 

kañonazoa bestea, 
uda betean hasiko dugu 

kontzertuen ekitea, 
haste hauetan badugu nahiko 

parrandarako tartea, 
hilabete hau beti dihoa aste 

nagusiz betea.

9 
Txilibiitoak eta danborrak 
jotzen hori harrotasuna, 
Hondarribiko alardea da 

benetan oso ezaguna, 
hilak 8an izaten dela 

hori da guk dakiguna, 
hau da ze pena, bukatzen zaigu 

udarak eman diguna.

10 
Pilar guztiei Zorionak 

hilak 12a aipatuz, 
hispanitatearen eguna 

goardiazibilak omenduz, 
gero dator mozorroen festa 

Izutzeko mozorratuz, 
azken eguna hogeita hamaika 

Haloween festa ospatuz

11 
Hasi dezagun hilabetea 

festa egunez aparte, 
hortxe dihoa lehenengo eguna 

hilerrirako hartuz tarte, 
hurrengo egunak lanean pasa 

egun guztian jo ta ke, 
ta azaroa deskantsa zagun 

hurrengo hilabete arte 
12 

Badoa urtea ta honekin 
opariak barra-barra, 

eguberriak hemen ditugu 
eta Olentzero zaharra, 
bazkariz eta afariz lepo 

ez da batere plan txarra, 
urte berri on guztioi, denoi 

ondo pasa Urte Zaharra!

JAIAK
Doinua: Frantses euskaldun bat etorri zait 

Egilea: Lorea Abejon Sunsundegui

Gurutzegrama: Gabonak

Horizontal 
1- Gabonetan jendeak landare honen azpian musu ematen 
du. 
4-Gabon gauean haurrei opariak ekartzen dizkien euskal 
pertsonaia. 
5- Gabonetako zuhaitzaren puntan jartzen den ikurra. 
6- Ahoan desegiten den Gabonetako gozoa.

Bertikal 
2- Maiz Gabonetako zuhaitzean jartzen den hegodun zeruko 
irudia. 
3- Gabonetako zuhaitzak eta kaleak argiztatzen dituzten 
apaingarriak.

6 Hitz: Baso animaliak

- Triku 
- Oreina 

- Hontza 
- Azeria 

- Basurde 
- Urtxintxa

Gure ikasleen ahotan

“LEINN GRADUA GUZTIZ DESBERDINA 
DA, PRAKTIKAREN BIDEZ BENETAKO 

EKINTZAILETZARA BIDERATUTA DAGO”
Oier Agudo Eslava, Irati Caballero López (Andoain), Eneko 
Miguelez Irisarri (Iruña) eta Alex San Sebastian Irizar (Beasain) 
LEINN (Lidergo Ekintzailea eta Berrikuntza) graduko 2. mailako 
ikasleak dira eta Hormart proiektua sortu dute, artearen bidez 
dendei, enpresei eta espazioei ikusgarritasuna ematea helburu 
duena. 

Nola azalduko zenuke LEINN hitz batean? 
LEINN hitz batean azaltzea oso zaila da, baina uste dugu 
diziplina hitza dela ongien definitzen duena. 

Zer esan nahi du zuentzat proiektu berri bat sortzeak? 
Proiektu berri bakoitza ilusio handiz hartzen dugu, batez ere, 
gure pasioa lana bihurtzen denean. Badakigu zaila dela proiektu 
bat baliabiderik gabe hastea baina, akats asko egin ondoren, 
pixkanaka esperientzia eta nortasuna lortzen hasten gara. 

Nola sortu zen Hormart proiektua? 
Proiektu honen ideia, sorkuntza zirrara handi baten ondorioz 
sortu zen, oso argi genuen artearekin erlazioa izango lukeen 
proiektu bat egin nahi genuela. Horren ondorioz, komertzioetan 
behar bat ikusi genuen, ikusgarritasuna ematearena ateak itxita 
daudenean. Hormart izena euskarazko bi hitzen batuketa da, 
Horma + artea. 

Nondik ateratzen dituzue ideiak eta nola gauzatzen dira?
Jada, hainbat artelan egin ditugu eta pixkanaka maiztasun 
handiagoarekin ari gara bezeroak lortzen. Artelanak gauzatzeko 
hainbat prozesu egiten ditugu. Lehenik eta behin, margotu 
behar dugun espazioa aztertzen dugu, ondoren, bi marrazki  
guztiz pertsonalizatu egiten ditugu aurrekontu batekin. Azkenik, 
bezeroak gure eskaera onartzean, lanean hasten gara.

Kontatu proiektuaren inguruan egin duzuen akats bat eta 
bertatik ikasitakoa. 
Hasieran, proiektu bakoitzaren benetako lana ez genuen ondo 
baloratzen, ez ginen konturatzen lau pertsonek sartutako 
orduek prezio bat zutela eta aurrekontua egiteko orduan egiten 
genituen kalkuluak nahiko abstraktuak izaten ziren. 

LEINNen talde handietan sortzen eta ikasten duzue, zer ikasi 
duzue zuen taldekideengandik eta Hormart proiektutik? 
LEINNen, taldean lan egiteak garrantzi handia du eta ulertu 
beharra dago bakoitzak bere motxila edota historiala duela. 
Proiektu honekin ikasi dugu, taldekide bakoitzaren iritzi 
desberdina, ezinbestekoa dela, eta guztiak oso baliotsuak direla. 
Guztiok ondo marrazten ez dakigun arren, bakoitzak bere 
espezialitatean gauza ezberdinak aportatu ahal ditu eta hori da 
LEINNi eta Hormarti balioa ematen diona.  Gainera, konturatu 

gara konstantzia eta disziplina ezinbestekoak direla emaitza 
onak lortzeko. 

Nola eraldatu du LEINNek zuen bizitza? 
Taldeko kideak oso desberdinak ginen LEINN hasi genuenean, 
duela urtebete. Urtebete eta bi hilabeteren ondoren, gure lan 
egiteko modua eta beste pertsonekin erlazionatzeko modua 
guztiz desberdinak dira. Esperientzia asko bizi izan ditugu 
denbora honetan eta horietatik asko ikasi dugu. Esperientzia 
eraldatzaileena Berlinen elkarrekin bizi izan genuen hilabetea 
izan zen. Izan ere, bertan gure artean izan genituen hainbat 
gatazka konpontzen eta lankide bezala harreman ona 
berreskuratzen ikasi behar izan genuen. Argi dago LEINNen 
guztiok garapen pertsonal eta profesional handia izan dugula.

Zer esango zenuke LEINNi buruz? 
Praktikaren bidez benetako ekintzailetzara bideratuta dago 
eta etorkizuneko liderrak izateko prestatzen gaitu, lidergoan, 
sormenean eta berrikuntzan oinarrituta. Geure burua eta 
besteak gidatzen ikasten dugu, pertsona bakoitzak erritmo 
eta prozesu propioa duela ulertuta. Ibilbide honek pertsona 
bakoitzak bere garapenean duen bide bakarra baloratzen eta 
errespetatzen irakasten digu, baita esperientzia eraldatzaile bat 
elkarrekin eraikitzen ere.

https://www.mondragon.edu/eu/gradua-lidergo-ekintzailea-berrikuntza
https://irunero.eus/elkarrizketa-beatriz-mazo-oscozi-leinn-graduko-4-mailako-ikasle-irundarrari/
https://www.mondragon.edu/eu/gradua-lidergo-ekintzailea-berrikuntza

ARETO FUTBOLEAN ARITU NAHI 
DUTENEK IRUN FUTSAL GABARRARI 

KLUBEAN DUTE HORRETARAKO AUKERA
Irun Futsal Gabarrari areto futbol taldeak bere bigarren denboraldiari ekin dio aurten. Urtebete 
igaro da kluba zerotik hasi eta martxan jarri zutenetik, eta beraz, jokalari eta taldeko kopuruak 

gora egitearekin batera, helburuak ere aldatu egin dira. Denboraldi berrian, kirol errendimenduari 
begiratzeaz gainera, jokalarien prestakuntza egokia ondo landu nahi dute. Mikel Artetxe eta Ibai 

Lazkano taldekideak klubean ikusten dituzten erronkez mintzatu zaizkigu. 

Kluba martxan jarri ostean, nolakoa izan da lehen 
denboraldia?
Mikel: Egia esan, zaila, oso zaila, batez ere, kirol arloan ahalegin 
handia eskatu duelako. Klubera batu ziren gazteetako askok ez 
zuten aurretik inoiz areto futbola probatu, hortaz, kirolarien 
joko mailan hainbesteko desberdintasuna egonda zaila izan 
da. Hala ere, hasieratik argi izan genuen hori ez zela lehen 
denboraldi horretan garrantzitsuena izango, beraz, beste 
alderdi batzuk garatzen jardun dugu. Adibidez, bi txapelketa 
antolatu genituen eta oso ondo joan ziren. Sozialki ere lan asko 
egiten saiatu gara, eta beraz, horrekin geratzen gara. 

Klubaren lehen urtea izanda, kirola ezagutarazteko lan asko 
egin behar izan duzue?
Mikel: Bai, horretarako, batez ere, sare sozialak erabili ditugu 
eta gure klubaren zutoin garrantzitsu bat bihurtu dira. Klubak 
hazten jarraitzeko sare sozialak ondo landuak izan behar dituela 
uste dugu. Alde horretan gogor lan egin dugu eta emaitzak ikusi 
ditugu, hazkundea nabaritu dugu eta. Horretaz gain, ekitaldiak, 
txapelketak eta zozketak antolatzea ere oso garrantzitsua da. 

Gaur egun, zein da klubaren egoera?
Ibai: Gaur egun hiru talde ditugu. Kadeteen talde bat dugu, 
gazteen beste talde bat eta azkenik, hirugarren maila 
erregionalean lehiatzen den taldea. Gure taldean, erregionalean, 
15 mutiko inguru gara; kadete eta gazteetan berriz, apur bat 
gutxiago. 

Bigarren denboraldi 
honetarako bestelako 
helburuak izango dituzue, 
ezta?
Ibai: Erregional taldekoek 
aurten bigarren mailara 
igotzea lortu nahiko genuke. 

Izan ere, denboraldiaren lehen fasea ondo hasi dugu eta hori 
lortzeko aukerak ikusten ditugu.  
Mikel: Harrobiaren kasuan helburua beste bat da, maila ere 
ezberdina delako. Asko ez dira inoiz futbolean jolastu, ez 11 
jokalarikoan eta ez areto futbolean, eta beraz, oraindik jokatzen 
ikasi behar dute. Hortaz, harrobiak kirolaz disfrutatu behar du, 
oinarri on bat hartu eta pixkanaka ikasten joateko. Kirola alde 
batera utzita, sozialki aurten gure helburu handiena Irunen 
areto futbola ahalik eta gehien hedatzea izango da. Jendea 
Artalekura gu jokatzen ikustera etortzea nahi dugu. 

Nolakoa izan da aurtengo denboraldi hasiera?
Ibai: Denboraldiaurrean oso ondo ibili ginen, denborarekin 
hartu genuelako eta lasai ibili ginen. Dena oso ondo zehaztua 
zegoen eta gauzak ondo atera ziren. Partiduetan beste maila 
batzuetako taldeen aurka lehiatu ginen eta besteen maila 
neurtzeko aukera eman zigun horrek. Ligan ere ondo hasi gara, 
jokatutako lehen bost partiduetatik guztiak irabazi baititugu. 
Hortaz, harro gaude taldeaz. 

Kirola ezagutarazten jarraitzeko, zer ekintza antolatzea 
pentsatu duzue?
Mikel: iaz antolatutako bi txapelketak oso arrakastatsuak 
izan zirenez bide beretik jarraituko dugu. Lehena abenduan 
egin genuen, San Tomas egunean, 130 parte-hartzaile izan 
genituen eta dena ondo atera zen. Bigarrenean, denbora gehiago 
izan genuenez, bi kategoria antolatu genituen: seniorrak eta 
juniorrak. Guztira, 230 parte-hartzaile izan genituen. Bigarren 
txapelketa hori Uranzu pilotalekuan egin genuen eta gure 
babesle guztiek parte hartu zuten bertan, beren ekarpen handia 
eginez. Joan den urtean kanpus bat antolatu genuen eta aurten 
dugun kimuen taldea bertan sortu zen. Gainera, bizpahiru 
auzoetako festetan ere antolatu ditugu txapelketak, jendeak 
areto futbola ezagutzeko beste modu bat izan direnak. 

Klubean jokalari berriak hartzeko prest zaudete?
Mikel: Gaur egun dauzkagun jokalari guztiek horrelako ekintzak 
antolatzeari esker ezagutu gaituzte. Izen-emateari dagokionez, 
gazteen eta erregional mailetan izena emateko aukera dago 
oraindik. Kimuetan, ez ordea. 

Nola antolatzen dituzue zuen entrenamenduak?
Ibai: Gaur egun Beran entrenatzen dugu astelehen 
arratsaldeetan, hirian pistak lortzeko zailtasunak izan 
ditugulako. Entrenamenduak arratsaldeko 20:15ean hasi eta 
22:00ak arte izaten dira.  Berako kiroldegian entrenatzen dugu 
eta oso eskertuak gaude ematen diguten aukera honengatik. 
Asteazken eta ostiraletan, berriz, Artalekun entrenatzen dugu 
21:15etik 22:30ak arte. 

Beraz, pistak lortzeko zailtasunak zuen partidu eta 
entrenamenduak guztiz baldintzatzen ditu, ezta?
Mikel: Alde horretatik, lehen urtea arlo honetan oso zaila izan 

“Ligan ere ondo hasi 
gara, jokatutako lehen 

bost partiduetatik 
guztiak irabazi baititugu”

Ibai Lazkano, Irun Futsal 
Gabarrari klubeko 

jokalaria

zen. Kalean entrenatzen 
hasi ginen, Mendeluko 
pista batean, baina euria 
egiten zuen gehienetan 
entrenamendurik gabe 
geratzen ginen, horrelako 
baldintzetan animoak lortzea 
ez baita beti erraza. Pixkanaka 
La Sallen tokia egin ziguten, 
baita Artalekun ere, astean 
bitan. Gaur egun Artalekun finkatzen saiatzen ari gara, baina oso 
zaila da, Irunen klub asko garelako dauden pista gutxietarako. 
Beraz, erregional mailako partiduak Artalekun jokatzen ari 
gara, ostiraletan 21:30ean. Horretaz gain, Uranzu pilotalekuan 
eta Toki Alai ikastetxean ere lortu dugu tokia. Baina, horrekin 
nahikoa ez zenez, Berara joan behar izan dugu eta bertan oso 
ondo hartu gaituzten arren, etxetik gertuago jokatu ahal izan 
nahi genuke. 

Mutilen taldeez gain, nesken talderen bat sortzeko asmoa 
duzue?
Mikel: Asmoa badugu eta saiatu ginen arren, ez genuen lortu. 
Kimuen kategoriako nesken talde bat sortzen saiatu ginen eta 
ikastetxeetan neskak parte hartzera animatzen zirela zirudien, 
baina azkenean ez genuen lortu. Ohiko futbolarekin alderatua 
oso ezberdina da, neurriez gain, ohiko futbola oso fisikoa da eta 
areto futbola berriz, teknikoagoa. Beraz, oraingoz zaila ikusten 
dugu, baina etorkizunean berriro saiatuko gara. 

Etorkizunean pentsatuz, kluba zein norabideetan haztea 
nahiko zenukete?
Ibai: Gure helburu nagusia kluba geroz eta gehiago haztea da, 
bai jokalari mailan bai talde mailan. Beraz, nahiko genuke geroz 
eta jende gehiago animatzea areto futbolaz gozatzera. Horretaz 
gain, gure jokalariak geroz eta hobeto prestatu nahiko genituzke 
eta aurrerago animatzen badira, baita neskak ere.  
Mikel: Erreferente bat izatera iritsi nahiko genuke, Gipuzkoan 
zein Euskadi mailan talde sendo bat sortuz. Horrela, ahal den 
heinean, arian-arian kategoriaz igotzen joan nahi dugu. Lan 
handia dugu aurretik, ordea, baina pixkanaka hobetzen saiatuko 
gara.

“Ohiko futbolarekin 
alderatua oso ezberdina 
da, neurriez gain, ohiko 
futbola oso fisikoa da 
eta areto futbola berriz, 
teknikoagoa”
Mikel Artetxe, Irun Futsal 
Gabarrari klubeko 
jokalaria

https://irunero.eus/gabarrari-izena-eramango-du-irungo-areto-futboleko-klub-berriak/
https://irunero.eus/kirol-galak-kirolari-irundarren-lorpenak-saritu-ditu/
https://www.instagram.com/irunfutsal/?hl=es
https://irunero.eus/irun-futsal-taldeak-areto-futboleko-bigarren-txapelketa-antolatu-du/

Gabonak, bazkariak eta afariak antolatzeaz gainera, elkartasunerako eta lagun zein 
senitartekoez gozatzeko unea izaten dira, baita kirolaren bitartez ere. Hain zuzen ere, 
ohikoa denez, Bidasoa Atletiko Taldeak Gabonetako Krosa antolatu du. Edizio berezia 

izango da, lasterketaren 10. edizioa izango baita. Adur Amilibia BATeko marketin 
arduradunak eta klubaren diseinatzaileak probaren inguruko informazioa eman du. 

Orain dela 10 urte hasi zineten Gabonetako Krosa antolatzen, 
ezta?
Bai. Orain dela 10 urte kluba apur bat aldatzen hasi zen, krisiaren 
ondoren, diru sarrera berriak bilatzen. Bide horretan emandako 
lehenengo pausuetako bat izan zen lasterketa gehiago 
antolatzea. Ordura arte Guadalupeko Igoera, San Martzial Igoera 
eta Txingudi Korrika antolatzen genituen bakarrik. Beraz, 
Gabonetako Krosa antolatuz, lasterketa berri bat sortzeko 
aukera ikusi genuen. Horrela, lasterketak 10 urte bete ditu eta 
zenbaki garrantzitsua da guretzat. Lasterketa hau oso datu 

onekin hasi zen,  600 eta ia 700 parte-hartzailerekin. Pandemia 
ondoren parte-hartzea apur bat jaitsi zen, baina azken bi 
urteetan berriro 600 parte-hartzaileen zifra berreskuratu dugu. 
Jada 200 dira aurtengo edizioan izena eman dutenak, beraz, 
ondo doaz zenbakiak.  

Lasterketa Gabonetan kirola egiteko aitzakia da, baita 
korrikalari ohikoak ez direnentzat ere?
Lasterketaren intentzioa da edozeinek parte hartu ahal izatea, 
izan ere, 5 kilometroko lasterketa da. Egia da ibilbidean zenbait 
malda daudela, azken batean Irun horrelakoa delako, baina 
mundu guztiak egin dezake. Beraz, lasterketa egokia da orain 
korrika hasi direnentzat edo korrikalari herrikoientzat. Jaietan 
murgiltzeko beste aitzakia bat da eta Irunen oso giro polita 
sortzen du. Zorte ona izan dugu, maila oneko korrikalariek ere 
parte hartzen dutelako eta denbora oso onak egiten dituzte, 
lasterketa ikusgarriak eskainiz. Era berean, lasterketa berean 
ere, korrika egiten hasi direnek zein lagun edo senideekin parte 
hartzen dutenek, horretarako aukera dute. Hortaz, lasterketan 
bakoitzak bere modura parte hartzeko aukera du, proban giro 
polita sortuz. 

Gainera, bakarka zein taldean parte hartzeko aukera dago.
Bai, hain zuzen ere, eta taldean parte hartzeko aukera beti da 
pizgarri bat lagun taldeak parte hartzera animatzeko. Izan ere, 
taldeak mutilenak, neskenak edo baita mistoak izan daitezke. 
Horrela, jendea parte hartzera animatzen da, lagunek korrika 
egiten ez duen adiskide hori engainatzea lortzen dutelako 
azkenean. Taldeak askotarikoak izaten dira: lagun taldeak, 
familiako kideek osatuak edo lankideenak. Egia esan, gutxi 

izaten dira izena ematen 
duten taldeak, baina aukera 
ematen jarraitzea erabaki 
dugu, jendeari gustatzen 
zaiola ikusten dugulako.  

Ibilbidea bere horretan 

mantenduko duzue?
Bai, aurreko urteetako ibilbide bera izango da eta etorkizunean 
ere horrela jarraitzea espero dugu. Ez da batere erraza larunbat 
arratsalde batean Irungo errepideak moztea, lan handia 
suposatzen baitu bai Udalarentzat eta baita Udaltzaingoarentzat 
ere. Erdiguneko ibilbidea mantendu nahi badugu, hau da ibilbide 
aukera bakarra. Beraz, oraingoz bere horretan jarraituko du 
ibilbideak. Gainera, larunbat arratsaldean egingo da eta ez 
igandean. 

Gabonetako Krosaren barnean, haur txikientzako lasterketa 
ere antolatzen duzue, ezta?
Bai, hori da. Gabonetako Kros Txikiak 9 urte beteko ditu aurten. 
Izan ere, pandemiaren lehen urtean ezin izan genuen proba 
hau antolatu. Horrela, hiru urtetik aurrerako txikiek lasterketa 
nagusiaren abiapuntuan bakarrik edo gurasoekin batera 
korrika egiteko aukera dute. Ibilbidea haurren adinaren arabera 
egokitzen da. 13 urtera arteko haurrek izango dute bertan parte 
hartzeko aukera. Joan den urtetik, txikien lasterketarentzako 
inskripzioari 3 euroko prezioa jarri genion. Hiru euro horiek 
guztiz solidarioak dira, dirua ez da guretzako. Haurren parte-
hartzearengatik kobratzen hastea erabaki genuen, aurreko 
urteetan, dohainik zenean, lasterketarentzako inskripzioak ireki 
eta segituan betetzen zirelako, baina gero probaren egunean 
parte-hartzea asko jaisten zela konturatu ginelako. Iaz froga 
egin genuen eta konturatu ginen neurri honi esker, izena ematen 
duen jendeak benetan parte hartzeko asmoa duelako dela. Beraz, 
neurri berri hori aurten ere mantenduko dugu, gainera, horri 
esker arrazoi solidario baten aldeko dirua biltzen dugulako. 

Haur eta helduen inskripzioarekin bildutako ekarpen 
solidarioa nori emango diozue?
Bi lasterketen izen-emateetatik biltzen dugun ekarpen 
solidarioa “Mi dulce guerrero” izeneko elkarteari emango 

“Pandemia ondoren 
parte-hartzea apur bat 
jaitsi zen, baina azken 

bi urteetan berriro 600 
parte-hartzaileren zifra 

berreskuratu dugu”

diogu. Elkarte txiki honek 
1. motako diabetesa 
duten haurren bizitza 
hobetzeko helburuarekin, 
gaixotasunaren ikerketan 
laguntzeko dirua biltzen du. 
Gure ekarpena elkarte berari 
ematen diogun hirugarren 
urtea izango dela uste dut. 

Izen-emateak jada zabalik daude?
Bai. Bi probetarako izen-emateak abenduaren 13an, 
lasterketaren aurreko ostiralean, itxiko ditugu. Beti egiten 
dugun moduan, parte-hartzaileei eskatzen diegu izen-ematea 
azken egunera arte ez uztea. Dortsalak berriz, abenduaren 13an 
arratsaldean eta 14an goizean emango ditugu Palmera Montero 
eraikinean. 

Hau guztia antolatzeko, boluntario askoren laguntza beharko 
duzue, noski, ezta? 
Horrelako lasterketa bat aurrera eramateko boluntario asko 
behar dira, batez ere errepidean trafikoa mozteko, eta baita 
hornikuntza banatzeko ere. Egia da, halaber, asko direla 
probaren antolakuntzan laguntzen duten klubeko atletak. 
Baina, askotan klubetik kanpoko jendearen laguntza behar 
izaten dugu. Horregatik, hemendik deialdia egiten dugu 
lagundu nahi duten guztiak gurekin harremanetan jar daitezen. 
Gaur egun lan boluntarioa desagertzen ari den zerbait da, 
baina beharrezkoa dugu. Boluntario bezala laguntzen dutenei 
kamiseta ematen diegu opari, baita amaierako hornikuntza 
postuan merendatzeko aukera ere.  Lasterketaz gozatzeko beste 
modu bat da beraz. 

“Bi lasterketen izen-
emateetatik biltzen 
dugun ekarpen 
solidarioa “Mi dulce 
guerrero” izeneko 
elkarteari emango 
diogu”

↓ Argazkia: 2023ko Gabonetako Krosa. Iturria: Bidasoa Atletiko 
Taldea.

↑ Argazkia: 2023ko Gabonetako Krosa. Iturria: Bidasoa Atletiko Taldea.

GABONETAKO KROSAK PROBAREN 10. 
URTEURRENA OSPATUKO DU AURTEN

https://www.atletismobat.com/es/pruebas-organizadas/super-amara-gabonetako-krosa
https://irunero.eus/gaur-aurkeztu-da-irungo-miliak-5k-jardunaldiaren-bederatzigarren-edizioa/
https://irunero.eus/601-helduk-eta-476-haurrek-parte-hartu-zuten-gabonetako-krosaren-9-edizioan/
https://irunero.eus/mi-dulce-guerrero-elkarteak-1-motako-diabetesa-ezagutarazteko-eta-ikertzeko-lan-egiten-du/

13 URTE DARAMATZA MARRUBI 
GOXOKIAK HAUR ETA HELDUEN 

BIZITZA GOZATZEN
Marrubi Goxokiak denda Luis Mariano kaleko 14. zenbakian mokadu gozo zein gazi azkar 
baten bila dabiltzan horientzako galbidea da, bertan ia edozein gutizia erosi daiteke eta. 

Hala ere, bere jarduera saltokitik harago doa, merkataritza sustatzeko urtean zehar hainbat 
animazio egitasmo antolatzen dituelako, sare sozialetan sortutako edukiaz gain. Mikel 

Castrok Gabonetara begira prestatzen ari dena aurreratu du. 

Nola sortu zen Irunen Marrubi izeneko goxoki denda bat 
irekitzeko ideia?
Nahiz eta batzuek duela gutxitik ezagutzen gaituzten, Marrubik 
dagoeneko 13 urte dauzka eta oso azkar igaro dira. Marrubi 
familia enpresa bat da, nire anaia Jesusek sortu baitzuen. 
Hemendik gertu enpresa bat genuen eta pladurra muntatzen lan 
egiten genuen. Horrela konturatu ginen Luis Mariano inguruan 
horrelako dendatxo bat falta zela eta proiektuan sinetsita denda 
muntatu zuen. Urtebetera nire iloba Iraia jaio zen eta alabaren 
jaiotza dendarekin bateraezina egin zitzaion. Orduan, Jaimek, 
nire beste anaiak hartu zuen, jendearentzat ezagunagoa izango 
dena, dendan bospasei urte egin zituelako. Ni berriz, duela 11 
urte hasi nintzen dendan lanean eta orain dela 6 urte dendan 
bakarrik geratu nintzenean, lokalez aldatzea eta sare sozialekin 
hastea erabaki nuen. 

Denda berria zabaltzearekin batera, askotariko eskaintzaren 
aldeko apustua egitea erabaki zenuten, ezta?
Generoari dagokionez, beti gustatzen zaigu produktu berrienak 
izatea, beti zerbait berria baitago. Baina baita produktu 
klasikoak ere, adibidez, Rubik kuboak. Erraz esaten da, baina 
oraintxe bertan 120 Rubik kubo baino gehiago ditugu dendan. 
Baina azken eromena Sonny Angels-ak dira, dagoeneko askok 
izango dituztenak. Gainera, modako kromoak ditugu beti, 
igandeetan 12:00etan kromo elkartrukeak antolatzen baititugu 
dendaren parean.

Zuen erosle gehienak gaztetxoak izango dira. 
Hori mito bat da. Heldu asko txikiak ekartzearen aitzakiarekin 
etortzen dira eta gero beraiek dira gehien erosten dutenak. 16 
urtetik gorako bezero asko eta asko ditugu, baita 80 edo 90 urte 

arteko bezeroak ere. Dena den, 
egia da erositako produktuak 
adinaren arabera aldatzen 
direla. Bertako bezero asko 

ditugu eta asko ia egunero datoz dendara edo sare sozialen 
bidez harreman etengabean gaude haiekin. Hala ere, kanpotik 
etortzen diren bezeroak ere baditugu eta lorpen handia da hori. 
Donostiatik, Zumarragatik, Oñatitik, Nafarroatik eta baita 
Logroño, Madril edo Frantzia bezalako leku urrunagoetatik 
ere etorri izan zaizkigu. Gainera, beste hiri batzuetatik idazten 
digute, Gasteizen edo Bilbon Marrubi denda bat irekitzea 
eskatuz. 

Eta produktuei dagokienez, 
zein dira hobekien saltzen 
direnak?
Beti nobedadeak badauden 
arren, gutxik irauten dute 
denbora luzez. Beraz, 
produktu klasikoak dira 
hoberen saltzen direnak. Hau da, patata frijitu tipikoak, 
Jumpersak, Risketosak edo Gusanitoak. Hala ere, nik bezeroei 
pixkanaka produktu berriak erakusten dizkiet, adibidez, ahuntz 
gaztarekin eta tipula karamelizatuarekin egindako patatak. 
Gominolei dagokienez ere klasikoek oso ondo funtzionatzen 
dute, adibidez, marrubiek eta adreiluek, baina azkenean 
lehenago edo geroago dena saltzen da.

Dendaz gainera, gaur egun sare sozialetako edukia asko 
lantzen duzue. 
Nire ustez, sare sozialek eragin handia dute, eta beraz, oso 
tresna garrantzitsua dira, eta doakoak gainera, askok gutxiesten 
dituzten arren. Edukia negozioa zuzentzen duen pertsonaren 
nortasunaren, negozio motaren eta helarazi nahi den mezuaren 
araberakoa izan behar dela uste dut. Lan handia eskatzen dute 
eta nekagarria izan daiteke, baina bezeroek aintzat hartzen 
duten ahalegina da. Nik adibidez askotan ideia eroak izaten 
ditut, eta gauzak horrela, ia edozer gauza egitera animatzen 
naiz. 

Urtean zehar Marrubitik antolatutako ekitaldiak oso ezagun 
egin dira. Hori egindako lan gogorrari esker izango da, ezta?
Bai, kanpotik ikusten ez den lan handia dute atzetik. Horregatik, 
garrantzitsua da, nahiz eta eguraldiak ez lagundu, guk edo beste 
edozeinek antolatutako ekintzetan parte hartzea, haurrek zein 
antolatzaileek asko eskertuko baitute. Gure kasuan, jendearen 
erantzuna zoragarria izaten da eta asko eskertzen dugu. 
Azkenean, salmentei zeharka edo zuzenean eragiteaz gain, 

gehien betetzen gaituena gure bezeroen poza ikustea da. Duela 
gutxi, Halloween festa antolatu dugu, edo Behobia Donostian 
gure Marrubiman korrikalariak animatzen egon zen. 

Gabonetara begira, ziur gaude ekitaldi bereziren bat 
prestatzen ariko zaretela. 
Aurreratuko dizut, abenduaren 29an, igandean, aspalditik Micky 
eta Minirekin antolatzen dugun photocall berezia antolatuko 
dugula. Oraingoan, ordea, jarduera zabaltzen saiatuko gara, adin 
guztietako pertsonengana iritsi nahi baitugu. Beti bezala, Irune 
nire kidea ere bertan izango da, Grinchen konpainian. Horrela, 
urte amaierako kanpaiak antolatuko ditugu, baina gaueko 
21:00etan egingo ditugu, publiko guztientzako ordutegi egokia 
izan dadin. Horretaz gain, jolas eta sorpresa bereziak prestatzen 
ari gara.

Marrubik maskota propioa du, denda gutxik esan dezaketen 
zerbait.
Bada, Bidasoa mailan, uste dut “Mi Dulce Guerrero” elkartea 
eta Bidasoa Irun direla horrelako zerbait duten bakarrak. 
Marrubiman pandemian zehar bezero batek egindako marrazki 
batetik sortu zen, dendako maskota izan zitekeenaren marrazki 
bat oparitu baitzigun. Denborarekin jendeari gustatzen zitzaiola 
ikusi eta marrazki horri bizia ematea erabaki genuen. Gure 
erokeria horietako bat izan zen, baina arrakasta erabatekoa izan 
da, etengabe eskatzen digutelako kalera ateratzea. 

Etorkizunari begira, dendarekin loturiko ideia erorik baduzue 
buruan?
Ba konplikatua da. Jarduerei dagokienez, beti saiatzen gara 
urtetik urtera gauza berriak egiten. Jada datorren urteko 
Halloween festarako ideia bat dut buruan, hemen noski, Luis 
Marianon egiteko, baina ea baimena ematen didaten. Negozioa 
zabaltzeari dagokionez, beti dago hor aukera, baina hori azken 
unera arte ezin da baieztatu, baldin eta gertatzen bada.

“Beraz, produktu 
klasikoak dira hoberen 

saltzen direnak”

“Azkenean, salmentei 
zeharka edo zuzenean 
eragiteaz gain, gehien 
betetzen gaituena gure 
bezeroen poza ikustea 
da”

https://irunero.eus/marrubik-igandean-gozoki-dendaren-10-urteurrena-ospatuko-du/
https://www.instagram.com/marrubi_irun/?hl=es
https://www.tiktok.com/@marrubi_irun
https://irunero.eus/irun-market-plataformak-aro-berria-hasiko-du-bihartik-aurrera/

Eguberrietako argiak pizteko ekitaldia honako hauek 
izango ditugu: Pablo Méndez Performances kalejira, Udal 
Kontserbatorioko Haurren Abesbatzaren kontzertua, 
Mateo Vergarak aurkeztutako pizte ekitaldia eta Giselak 
eta ‘Irun Hiria’ Musika Bandak emandako kontzertua.

Noiz: Abenduaren 4an, asteazkenean. 
Ordua: 17:30etik aurrera. 
Non: San Juan Harria plaza. 

Zinema egokituko saioa, hainbat arrazoirengatik 
zinema saio arruntaz gozatzeko aukerarik ez duten 
kolektiboentzat. Emaitza aisialdi plan bat da, non jende 
guztiak berdin gozatzen duen.

Noiz: Abenduaren 22an, igandean. 
Ordua: 17:00etan. 
Non: Amaia Kultur Zentroan. 
Hizkuntza: Gaztelaniaz. 

Be Veggie bizimodu % 100 begetala sustatzen duen 
ekitaldia da: proposamen osasuntsua, animalien 
ustiapenik gabekoa eta iraunkortasuna sustatzen duena. 

Noiz: Abenduaren 6tik 8ra, ostiraletik igandera. 
Ordutegia: Ostiralean eta larunbatean 11:00etatik 
20:00etara eta igandean 11:00etatik 19:00etara. 
Sarrera: Doan. 

Magiaren galan Kaitok aurkezpen bat egingo du eta 
honako azti hauek hartuko dute parte: Yollin Lee, Koreako 
magoa, Alejandro Revuelta, Amelie eta Juan Colás.

Noiz: Abenduaren 27an, ostiralean. 
Ordua:19:00etan.  
Non: Amaia Kultur Zentroan. 
Sarrerak: 10 eta 15 euro artean. 
Oharra: 10 urtetik gorakoentzat gomendatua.

EGUBERRIETAKO ARGIAK 
PIZTEKO EKITALDIA

ZINE EGOKITUA

BE VEGGIE MAGIAREN GALA
Abenduaren 10ean, 17:30ak aldera, Artia Gaztelekuan 
tailer berezi bat egingo dute. Negua eta Gabonak hotzak 
direla jakinda, aproposa ikusten dute galtzerdi goxo 
batzuk gabon irudiekin apaintzea.

Izen emateak eta informazio gehiago: Gaztelekuan 
bertan,  whatsappera (681 946 798) edo korreora 
(gazteleku_artia@irun.org) mezu bat bidaliz eman 
dezakezu izena.

Bi ekintza berezi ditugu abenduan! Hasteko, abenduaren 
23an arratsaldean belarritako tailerra izango dugu Irungo 
Helena Benet artistarekin. Izen ematea beharrezkoa 
izango da ekintza honetarako. Bestetik, eta Asexora-T 
zerbitzuarekin batera, Dancehall masterclassa eta 
Bingo pikantea edukiko dugu Urdanibia plazan, 
Ospitale zaharraren ondoan. Animatu parte hartzera, 
gazteengandik eta gazteentzako sortutako ekintza 
hauetan.

Informazio gehiago: 656794372  I konekta@irun.org I @
gazteartean_irun

Abenduaren 17an, Martindozenea Gaztelekuan egurrezko 
enborrak laminetan moztuko ditugu Gabonetako bola edo 
apaingarriak sortuz. 17:30etik 19:30era egingo da eta 15 
plaza egongo dira doako ekintza honetan.

Izen emateak: Gaztelekuan bertan edo whatsappera 
(690706471), Instagramera (@gazteleku_
martindozenea) edo helbide elektronikora (gazteleku@
irun.org) mezu bat bidaliz eman dezakezu izena.

12-25 urte bitarte dituztenek eta ski irteeran parte 
hartu nahi dutenek aukera bikaina daukate datorren 
abenduaren 29an. Goizeko 5:30ean Irundik aterako 
dira Candanchura joateko eta 20:00ak aldera itzuliko 
dira. Parte-hartzaileek 45 euroren truke ski materiala, 
autobusa, klaseak, forfaita eta asegurua izango dituzte. 

Izen ematea abenduaren 3tik aurrera egin ahalko da, 
lekuak agortu arte eta guztira 45 plaza daude. Izen-
ematea Konekta Zerbitzuaren bitartez egin behar da: 
konekta@irun.org helbide elektronikoaren,  656 794372 
telefono zenbakiaren edo  @gazteartean_irun Instagram  
kontuaren bidez. 

GABON GALTZERDIEN 
KUSTOMIZAZIOA

KONEKTA GABONETAN

EGURREZKO APAINGARRIAK

SKI IRTEERA

2024ko abendua

https://irunero.eus/irun-gabonetara-begira-jarri-da-eguberrietako-argiak-pizteko-ekitaldia-antolatzeko/
https://irunero.eus/aurreratu-elkarteak-pertsona-guztien-benetako-inklusioa-lortzeko-urratsak-egiten-jarraitzen-du/
https://beveggie.eus/eu/
https://irunero.eus/javi-aguirre-magoa-zalantzarik-gabe-magia-eta-musika-oso-lagun-onak-dira-eszenan/
https://irunero.eus/helena-benet-artisaua-ilusio-berezia-egiten-dit-kaletik-noanean-eta-norbait-nire-belarritakoekin-ikusten-dudanean/
https://www.irun.org/eu/gazteartean/zerbitzuak/gaztelekuak
https://www.irun.org/eu/gazteartean/zerbitzuak/konekta

